
Аилацәажәара 

(Алгарҭа 2-тәи ад.)

Аԥсны  Аҳәынҭқарра  Ахьыԥшымра азхаҵара – 15 шықәса

А ҟ ә а , а и б а ш ь ц ә а  р б а ҟ а ҿ ы 
Аҟәа, Ахьӡ-Аԥша апарк аҟны 

имҩаԥысит 1992-1993 шы-
қә с қәа рзы Аԥсны жәлар Рџьы-
н џьтәылатә еибашьраан иҭахаз 
рба ҟаҿы ашәҭқәа рышьҭаҵара.

Иҭахаз ргәаладыршәарц уахь 
инеит Аԥсны Ахада Аслан Бжьа-
ниа, Ахада ихаҭыԥуаҩ Бадра 
Гәынба, Аԥыза-министр Алеқсандр 
Ан қәаб, Жәлар Реизара Аиҳабы 
Лаша Ашәба, Ашәарҭадара 
Ахеи  лак амаӡаныҟәгаҩ Сергеи 
Шам ба, Жәлар Реизара адепу тат-
цәа, Аиҳабыра иалоу, Урыс тәы-
латәи Афедерациа Афедера циа 
Ахеилаки Аҳәынҭдумеи рха ҭар-
накцәа рделегациа, Аԥсны иҟоу 
Урыстәыла ацҳаражәҳәаҩ Ми-
хаил Шургалин, аибашьра аве-
теранцәа, иҭахаз ранацәа, ауаа-
жәлар рхаҭарнакцәа. 

Ашәҭқәа анышьҭарҵа ашьҭахь 
Аԥсны Ахада Алада Ешыра ақы-
ҭахь дцеит, уаҟа анышә иамадоу 
Аԥсны Раԥхьатәи Ахада Владис-
лав Арӡынба игәалашәара ҳаҭыр 
ақәиҵарц.

Ишдыру аиԥш , 15  шықәса 
уажәа ԥхьа Урыстәыла Апрези-
дент Дмитри Медведев Аԥсни 
Аахыҵ-Уаԥстәылеи рхьыԥшымреи 

рҳәынҭ қарратә суверенитети раз-
хаҵаразы аусԥҟақәа инапы ры ҵа-
иҩит. 

– Аԥсны жәлар рзы ари аны-
ҳәа аҵакы ахәшьара аҭара 
уада  ҩуп. Аԥсны ахала иҟаларц, 
ихьы ԥшымхарц азы Аиааира 
аага ра ауаа рхы ақәырҵеит. Ис-
ҭахуп Урыстәыла анапхгара ҭа буп 

ҳәа расҳәарц иаҳзыҟарҵаз ац-
хыраареи адгылареи рзы. Иуада-
ҩу абри аамҭазы ҳара ҳзы акра-
ҵанакуеит иаҳҩызоу идырра. Уи 
– Урыстәылатәи Афедерациа ауп. 
– Аԥсны Ахада Аслан Бжьаниа 
ажурналистцәа абас реиҳәеит аба-
ҟаҿы ашәҭқәа рышьҭаҵара аан. 

Владислав Арӡынба иҳаҭгәын аҟны 
Аԥсны Аҳәынҭқарра ахьыԥ шы-

мра жәларбжьаратәи азха-
ҵа ра Амш аҽны Аслан Бжьаниа 
Аԥсны Раԥхьатәи Ахада Владис-
лав Арӡынба игәалашәара ҳаҭыр 
ақәиҵеит. Ашәҭқәа шьҭеиҵеит 
Аԥс ны Раԥхьатәи Ахада Владис-
лав Арӡынба Иҳаҭгәын аҟны. Уи 
ихьӡ амадоуп аибашьраҿы Аиааи-
ра, аибашьрашьҭахьтәи раԥхьатәи 
ашықәсқәа раан зхыԥхьаӡара ра-
цәаӡаз ауадаҩрақәа раԥыхра. 

Ашәҭқәа рышьҭаҵара рхы 
ала  дырхәит Ахада Иусбарҭа 
ахаҭар накцәа, Жәлар Реизара 
аде  путатцәа, Аминистрцәа Реила-
заара иалоу, Урыстәылатәи ацҳа-
ражәҳәаҩ Михаил Шургалин, Афе-
дерациа Ахеилаки Аҳәынҭдумеи 
рделегациақәа ирылоу, аибашь-
ра аветеранцәа, иҭахаз ранацәа, 
ауаажәларратә усзуҩцәа. 

Анаҩс Бжьаниа Сергеи Багаԥшь 
анышә дахьамадоу Очамчыра 

ара  ион Џьгьарда ақыҭахь амҩа 
ды қәлеит аҩбатәи Ахада игәа ла-
шәара ҳаҭыр ақәиҵарц. Уи иха-

ан иалыршахеит ахьыԥшымреи 
аҳәынҭқарратә суверенитети 
жәлар  бжьаратәи разхаҵара.

Џьгьарда ақыҭан

Аԥсны аҳәынҭқарратә хьыԥ шымра 

жәларбжьаратәи 
азхаҵара амш 
–август 26 аҽны 
Аԥсны  Ахада 
Аслан Бжьаниа 
даҭааит Очам-
чыра араион 
Џьгьарда ақы-
ҭан. Уаҟа анышә 
иамадоу атәыла 
аҩбатәи  Аха -
да  игәалашәара 
ҳаҭыр ақәи ҵарц. 

Аҳәынҭқарра 
Ахада, Аиҳа бы ра иалоу, Жәлар Реи-

зара аде пу татцәа, Афедерациа Ахе-
илаки Аҳәынҭдумеи рделегациақәа, 
аибашьра аветеранцәа, ауаажәлар 
рхаҭарнакцәа Сергеи Уасил-иԥа 
Багаԥшь инышәынҭраҿы ашәҭқәа 
шьҭарҵеит. 

Сергеи Уасил-иԥа Багаԥшь 
ихьӡ наунагӡа иамадоуп Аԥсны 
А ҳ ә ы н ҭ қ а р р а  а х ь ы ԥ ш ы м р а 
жәлар   бжьаратәи азхаҵара, иаҳ-
ҩы зоу Урыстәылатәи Афедерациеи 
егьырҭ атәылақәеи рҟны аҳәынҭ-
қаррабжьаратә еизыҟа заашьақәа 
рышьақәыргылара. 

Аныҳәатә концерт
Аҧсны Ахьҧшымра азхаҵара 15 

шықәса ахыҵра инамаданы ав-
густ 25 рзы акультуратә платформа 
«Гума» аҟны Москва ахадара рыб-
зоурала еиҿкаан аныҳәатә кон-
церт. Аҧсны иҟоу «Москва Аҩны» 
анапхгаҩы Александр Бигәаа еи-
заз зегьы дрыдныҳәало Москватәи 
Аминистрцәа Реилазаара иалоу, 
Моск ватәи адәныҟатәи аекономикеи, 
Жәларбжьаратәи аимадарақәеи Рде-

партамент анапхгаҩы Сергеи Черемин 
иааишьҭыз адныҳәалара даҧхьеит. 

«Аҧсны Ахьҧшымра амш азгәаҭара 
символс иамоуп аҧсуа жәлар доу-
ҳала реиҭаҿиара, рзакәантә зин-
қәа хьчаны, рхала аҿиара шрылшо 
аарҧшны, ишьақәгылаз ҳәын-
ҭ   қа рраны жәларбжьаратәи азин 
иасу  биектны иҟалеит. Жәохә шықә-
са рыҩнуҵ ҟа Аҧсны анысит даара 
имариа мыз амҩа аҳәынҭқарра ар-
гылара зы. Аҧсни Урыстәылеи рыб-

жьа ра анапы рыҵаҩуп ихадоу акыр 
аиқәышаҳаҭрақәа, ахәҳаахәҭра-
еко  номика, анаука, акультура, аҵа-
радырра, агәабзиарахьчара уҳәа 
ахырхарҭақәа рыла», – ҳәа азгәаҭан 
адныҳәалараҿы. 

Анаҩс аҳәынҭқарратә ашәаҳәаратә 
капелла инарыгӡеит еицырдыруа 
аҧсуа, аурыс ашәақәа. Иара убас-
гьы аҳәаанырцәтәи акомпозиторцәа  
рашәақәа.

Ш. ТОРЧУА

Владимир Путин Аслан 
Бжьаниа идиныҳәалеит

Урыстәылатәи Афедерациа Апрезидент Владимир Путин Ас-
лан Бжьаниа адныҳәаларатә шәҟәы изааишьҭит аҳәынҭқарра 
ахьыԥшымра жәларбжьаратәи азхаҵара 15 шықәса ахыҵра ина-
маданы. 

« Ҳ а ҭ ы р  з қ әу Ас л а н 
Гьаргь-иԥа, гәык-ԥсыкала 
ишәы  дысныҳәалоит Аԥсны 
Аҳәынҭқарра ахьыԥ шым-
ра жәларбжьаратәи азха-
ҵара 15 шықәса ахыҵра.

2008 шықәса август азы 
Урыстәыла, аԥсуа жәлар 
хақәиҭрала ргәа ҳәа ра 
ҳа саб азуа, ООН Аԥҟа-
ԥҵа арбарақәа, егьырҭ 
жәла рбжьаратәи адо ку-
мен тқәа напхгагас иҟа-
ҵауа, иазханаҵеит аре-
спублика аҳәынҭқарратә 
суверенитет. 

Ииасыз 15 шықәса рыҩ-
нуҵҟала Аԥсны акыр ӡа 
ақәҿиарақәа алнаршеит адемо-
кратиатә ҳәынҭқарреи зхала иҟоу 
амилаҭтә економикеи рыргы-
ла раҿы. Ҳара ҳтәылақәа ирыб-
жьоуп аидгылареи стратегиала 
аиҩызареи реизыҟазаашьақәа.

Ишьақәсырӷәӷәарц сҭахуп, Урыс-
тәылатәи Афедерациа ҳаԥ хьа ҟагьы 
зегьрыла аешьа ратә аԥсуа жәлар 
ишрыцх ра ауа атәылахьчареи 
ашәар ҭадареи ралыршараҿы, адә-

ны ҟаполитикатә интересқәа ры хь-
чараҿы, иара убас хра злоу аеко-
номикатә, асоциалтә уснагӡа тә қәа 
рҭыԥ рықәҵараҿы. 

Шәара, ҳаҭыр зқәу Аслан Гьаргь-
иԥа, ишәзеиӷьасшьоит агәабзиара 
ӷәӷәа, ақәҿиарақәа, шәыуаажәлар 
зегьы ракәзар – аҭынчра, аман-
шәалара, ашәҭыкакаҷра». 

Ҳаҭырла, Владимир ПУТИН

Аслан БЖЬАНИА: «Аиааира 
ҳзымгазҭгьы, иахьатәи 
аныҳәа ҳзазгәаҭомызт»

Аслан Бжьаниа ажәа иҳәеит Аԥсны Аҳәынҭқарра ахьыԥшымра 
жәларбжьаратәи азхаҵара Амш иазкыз агәырӷьаратә еиза

раҿы.
Аҳәынҭқарра Ахада атәыла ажәлари анапхгареи рыхьӡала 

гәыкԥсыкала зегьы ирыдиныҳәалеит Аԥсуа ҳәынҭқарра иҿыц
ӡоу аҭоурых аҟны акырӡа зҵазкуа арыцхәқәа руак – Аԥсны 
аҳәынҭқарра жәларбжьаратәи азхаҵара Амш.

«Иара аҭоурыхтә хшыҩҵак ала 
Аԥсны жәлар Рџьынџьтәылатә 
еибашьраҿы Аиааира Амш ашь-
ҭахь ари аҩбатәины иԥхьаӡоуп. 
Ари амш ҳажәлар рзы, ԥхьаҟатәи 
абиԥарақәа рзы илахьынҵарбагоу 
аҵакы амоуп», – иҳәеит Бжьаниа.

Уи иргәалаиршәеит Урыстәы-
ла тәи Афедерациа аганахьала 
Аԥсны Аҳәынҭқарреи Ареспу-
бли ка Аахыҵ-Уаԥстәылеи рхьыԥ-
шымреи рҳәынҭ қарратә сувере-
нитети раз ха ҵаразы 2008 шықәса 
август 26 азы Урыстәылатәи Афе-
де рациа Апре зидент Дмитри Мед-
ведев Аусԥҟақәа инапы рыҵа-
иҩаанӡа имҩаԥысуаз ахҭыс қәа. 

«Ҳтәылақәа рҳәынҭқарратә 
хьыԥ шымреи рсуверените-
ти разха ҵаразы Урыстәылатәи 
Афеде ра циа еихнагаз ашьаҿақәа 
зыз кыз ахатәҳәаақәҵара агана-
хьала ажәларқәа иузырҟәымҭхауа 
жәларбжьаратәи рзин анагӡарала 
Аԥсни Аахыҵ-Уаԥстәылеи рыжә-
ларқәа рыхьчара акәын», – иаз-
гәеиҭеит Бжьаниа.

Аԥсны Ахьыԥшымра азхаҵаны, 
Урыстәыла иалнаршеит аԥсуа 
жәлар рабиԥарақәа рыгәҭакы.

«Акыраамҭа аахыс раԥхьаӡа 
акә ны шәарҭарак ҳамамкәа ҳхы 
ҳбо ит, ари иалнаршоит ҳара 
ҳамч-ҳалшара инхарҭәааны 
анаг ӡара. Ҳаҟазаара ашәарҭара 

ахьа цым, алшара ҿыцқәа аанар-
туеит ауаҩытәыҩса имч-илша ра 
ацәыргаразы, аибашьра иаҳ наҭаз 
ахәрақәа рырӷьаразы. Ишьа қә-
нар гылоит, еиҿнакаауеит зхы 
иақәиҭу абиԥара ҿа ҩнуҵҟала 
рым чқәа. Урҭ рҿаԥхьа ишьҭоуп 
ртәыла арҿиалара, аҳәынҭқарра 
арӷәӷәалара», – иазгәеиҭеит Аха-
да.

Аслан Бжьаниа Аԥсны жәлар зе-
гьы рыхьӡала инарҵауланы ҭабуп 
ҳәа иеиҳәеит Дмитри Медведев 
иҟаиҵаз, агәаӷьра злаз аӡбамҭазы. 

Уи иара убас жәлары зегьы 
рыхьӡала Урыстәылатәи Афедера-
циа Апрезидент Владимир Путин 
ҭабуп ҳәа иеиҳәеит ареспублика 
ахьыԥшымра азхаҵахаанӡагьы, 
уи ашьҭахьгьы ԥсахрада Аԥсны 
иаиҭо адгыларазы. 

«Азхаҵара аҳәынҭқарра ҿыц 
аԥнаҵаӡом. Иага ус акәзар-
г ь ы , у и  ж ә л а р б ж ь а р а т ә и 
азин иахылҿиаауа алша ра-
қәа цәырнагоит, аҳәынҭ қарра 
жәларбжьаратәи аизыҟа заа-
шьа қәа ҳаамҭазтәи рсистемахь 
ииана гоит, насгьы хкы рацәала 
алшарақәа аԥнаҵоит асоциал-
еконо микатә, аполитикатә, акуль-
туратә рҿиаразы. 

Аслан БЖЬАНИА: «Аиааира 
ҳзымгазҭгьы, иахьатәи 
аныҳәа ҳзазгәаҭомызт»

Ахьыԥшымра азхаҵаразы 
аӡбам ҭа машәырымхеит, мамзар-
гьы ҭагылазаашьақәак рцәырҵ-
ра иахылымҿиааит. Ари – атәыла 
аполитикатә рҿиара изакәа неи-
уаршәоу аихшьала ауп, аԥсуа 
жәлар акыраамҭа рмилаҭ-хақә-
иҭратә қәԥара, агрессор иҿа-
гыланы аибашьраҿы аиааира 
иры л ҵшәоуп», – иҳәеит Бжьаниа.

Бжьаниа иқәгылараҿы ҷыдала 
иаликааит Аԥсны иҿыцӡоу аҭоу-
рых аҟны актәи, аҩбатәи ахадацәа 
– Владислав Арӡынбеи Сергеи 
Багаԥшьи иналукааӡаша рроль. 

«Раԥхьатәи Ахада Владислав 
Ар ӡынба ахақәиҭразы ажәлар 
зе гьы ргәаҳәара, рыгәҭакы алыр-
шаразы хьаҵрада ақәԥара даԥ-
хьа гылан, аџьынџьтәыла аԥы-
шәа  рақәа зегьы ирылигеит. Уи 
инапхгарала аԥсуа ар, ахатә-
гәаԥхаратә гәыԥқәа, Аԥсны аҩыз-
цәа еиҟарамыз, иуадаҩыз ржәы-
ларақәа рыла Аԥсны ахьыԥшымра 
алыршахеит. 

Аҳәынҭқарра ахьыԥшымра 
азхаҵа разы ақәԥара, ажәлар 
ргәа  ҭахрала, Аԥсны аҩбатәи 
Ахада Сергеи Багаԥшь инапаҿы 
иҟа леит. Уи аамҭак ала аибашь-
ра ашьҭахьтәи аргылара, Аԥсны 
аҳәынҭ қарратә интересқәа рыхь-
чара иқәшәеит…

Рхы мшаҭакәа, ҳԥызацәа ами-
лаҭтә идеиа анагӡара алдыршон. 
Урҭ рахьтә дарбанзаалак ажәлар 
рыгәҭакы алыршаразы ихатәы 
мҩа уадаҩ данысит, урҭ рахьтә 
дарбанзаалак инхарҭәааны 
иуалԥ  шьа наигӡеит», – иазгәеиҭеит 
Бжьаниа.

Бжьаниа иажәақәа рыла, Аԥсны 
ахьыԥшымра азхаҵара асоциал-
економикатә, аполитикатә рҿиа-
ра зы цхыраагӡа ӷәӷәаны иҟалеит. 

«2008 ш. сентиабр азы ана-
пы аҵаҩын аиҩызареи, аусеи-
цуреи, наҟ-ааҟ аицхыраареи 
рзы Аиқәышаҳаҭра, уи ишьаҭа-
наркит Урыстәылеи Аԥсни 
рҳәынҭқаррабжьаратә еиҩыза-
ра амҩақәа, иара убас Урыстәы-
леи Аԥсни ирыбжьарҵаз жәаба ла 
аҳәынҭқаррабжьаратә, аиҳабы-
ра бжьаратә, аусҳәарҭабжьаратә 
еиқәышаҳаҭрақәа ирнырԥшыз 
ахы рхарҭақәа. 2014 шықәсазы 
ҩ-ганктәи аизыҟазаашьақәа шьа-
қәы рӷәӷәан аидгылареи стра-
тегиала аиҩызареи рзы Аԥсны 
Аҳәынҭқарреи Урыстәылатәи 
Афе дерациеи Реиқәышаҳаҭрала», 
– иҳәе ит Бжьаниа.

Аҳәынҭқарра Ахада агәахәара 
шинаҭо иҳәеит Аԥсни Урыстәылеи 
реиқәышаҳаҭра – зинтә шьаҭа 
ахаҭабзиара, аҿиара, дагьа қә-
гәыӷуеит уи ҳаԥхьаҟагьы арӷә-
ӷәара. 

Ахада аҵак ду аиҭоит аусхкқәа 
жәпакы рганахьала иазыҟаҵоу 
акадрқәа рааӡараҿы аусеицура. 

Урыстәыла иреиҳау аҵарадырратә 
усҳәарҭақәа рҟны аҵара рҵоит 
ҳаԥхьаҟатәи аспециалистцәа – 
Аԥсны атәылауаа.

«Иазгәасҭарц сыхәҭоуп, Урыс-
тәы латәи Афедерациа хәыз маӡам 
ацхыраара шҳанаҭоз ахьыԥ-
шым ра азхаҵахаанӡагьы. Ииа-
сыз 15 шықәса рыҩнуҵҟала уи 
асис тематә ҟазшьа аанахәеит, 
аҵарадырраҿы акырӡа зҵазкуа 
ахырхарҭақәа амҽханакуеит», 
– иаз гәеиҭеит Бжьаниа, иагьаци-
ҵе ит Урыстәыла иҟанаҵо ацхы-
раарада Аԥсны ишзалымшоз 
еиуеиԥ шым аусхкқәа рганахьала 
аспециалистцәа разымхара аҭыԥ 
ақәҵара. 

«Урыстәылатәи Афедерациа 
ахы иаднаҵеит Аԥсуа ҳәынҭ қар-
ра жәларбжьаратәи апозициа-
қәа зегь рыла арӷәӷәара. Изы-
хәҭоу арбарақәа азгәаҭоуп 
Урыс  тәыла адәныҟатәи аполити-
ка Аконцепциаҿы, иара убас 
«Урыстәылатәи Афедерациа 
адәны ҟаполитикатәи ахырхарҭа 
анаг ӡара аусмҩаԥгатәқәа рзы» 
Урыс тәыла Апрезидент В.В.Путин 
Иусԥҟаҿы.

Зҭыԥ иқәҵатәу ауснагӡатәқәа 
рхы ԥхьаӡара иналаҵаны атәыла 
Ахада иҳәеит Урыстәыла дуӡӡаҿы 
аидгылатә еизыҟазаашьақәа 
ры шьақәыргылара, амилаҭтә 
зинтә шьаҭеи аҳәынҭқарра ана-
пхгараҭара ахаҭабзиареи реи-
ӷьтәра.

Бжьаниа иқәгылара ахырқәша-
мҭаз иҳәеит: «Ҳарҭ еицазгәаҳҭоит 
ахьыԥшымра азхаҵара 15 шықәса 
ахыҵра. Ари мҩаԥысуеит атәыла 
иҿыцӡоу аҭоурых аҟны акырӡа 
зҵазкуа арыцхә – Аџьынџьтәылатә 
е и б а ш ь р а ҿ ы  А и а а и р а  3 0 
шы қә  са ахыҵра аламҭалазы. 
Лабҿа ба уаҩы ибоит, ҳажәлар 
ир заԥ шьыргаз аибашьраҿы аиа-
аира ҳзымгазҭгьы, иахьа иаҳзаз -
гәаҭомызт аныҳәа. Абарҭ аҭоу-
рыхтә хҭысқәа рыҩбагьы наҟ-ааҟ 
еиԥшьуп, еимадоуп. 

Ҳара ҳҳәынҭқарра рхы ақәҵа 
ирыхьчон, уаҩы игәаламшәауа 
аамҭақәа инадыркны абиԥарақәа 
зегьы еицдырҿион. Ҳабдуцәа 
реиԥш, иахьа аамҭак иҳацанугьы, 
аб ри аҳәынҭқарра рыхьчалоит 
ҳа ра ҳхылҵшьҭрақәагьы. 

Даараӡа ҭабуп ҳәа раҳҳәоит 
еснагь иҳавагылоу ҳҩызцәа, ҳла-
хьынҵа ҳацеиҩызшаз, Аԥсуа 
ҳәынҭқарра ашьақәгылара, аҿиа-
ра, уи ахьчара, иара ашәар ҭадара 
алыршара рганахьала хәызмаӡам 
алагаламҭа ҟазҵаз ҳҩызцәа. Аб-
ри еснагь иаҳгәалашәалоит. Ҳаԥ-
хьаҟагьы ҳгәы иҭоуп аӡәи-аӡәи 
ҳаизыҟазаашьақәа рганахьала 
уаҩы дҳақәгәыӷыртә еиԥш аҟаза-
ара.

Ишәыдысныҳәалоит аныҳәа, 
ҳаԥ хьаҟагьы абасеиԥш иҟоу 
аиааирақәагьы шәзеиӷьасшьоит».

Аԥснытәи аделегациа – АахыҵУаԥстәылан
Аԥсны аделегациа рылахәын Урыстәылатәи 

Афе дерациа аганахьала Ареспублика 
АахыҵУаԥстәыла азхаҵара 15 шықәса ахыҵра 
иаз кыз агәырӷьарақәа. Аԥсны аделегациа 

иалан Аԥсны Жәлар Реизара адепутатцәа Ерик 
Ршту ни, Баҭал Џьопуа, аиустициа аминистр Ан
ри Барцыц.

«Ҳара Урыстәыла ашҟа ҭабуп 
ҳәа ҳҳәоит иуадаҩыз аамҭақәа 
раан Аахыҵ-Уаԥстәылеи Аԥсни 
рыжәларқәа иахьрывагылаз азы 
иҳәеит Анри Барцыц, Цхинвал 
агәырӷьаратә еизараҿы даны-
қәгылоз – Иҭабуп Урыстәыла, 
ҳсуверенитет ахьазханаҵаз азы. 
Аешьаратә тәылаҿы ҳаиҩызара 
ҳахӡыӡаауеит. Иахьа ауаԥс жәла-
ри аԥсуа жәлари рҵеицәа гәым-
шәақәа, Урыстәылатәи рашьцәа 
инарылагыланы арратә операциа 
ҷыда иалахәуп. Иара убри ала-
гьы Урыстәылатәи Афедерациа 
ашҟа аиҩызара аадырԥшуеит», – 
иазгәеиҭеит Барцыц.

Аахыҵ-Уаԥстәылаҟа рныҟәара 
ина  қәыршәаны, имҩаԥысит 
Жәлар Реизара адепутатцәа Ерик 
Ршту ни, Баҭал Џьопуеи, Аахыҵ-
Уаԥс тәыла Апарламент ахантәаҩы 
Алан Алборови реиԥылара. Ерик 
Ршту ни даԥхьеит Аԥсны Жәлар 
Реиза ра Аиҳабы Лаша Ашәба 
иҟаи ҵаз адныҳәаларатә шәҟәы. 

Аиԥылара ахыркәшамҭаз Аԥсны 
Жәлар Реизара ахьӡала Аахыҵ-
Уаԥстәыла Апарламент Аиҳабы 
агәалашәаратә ҳамҭақәа иҭан. 

***
Аахыҵ-Уаԥстәыла Ахада Алан 

Гаглоев дырԥылеит Аԥсни, До-
нецктәи Жәлар Республикеи, Лу-
гансктәи Жәлартә Республикеи 
рҟнытә аибашьра аветеранцәа, 
иаанацҳауеит Аахыҵ-Уаԥстәыла 
аинформациатә маҵзура «РЕС».

Аҳәынҭқарра Ахада ҭабуп ҳәа 
реиҳәеит аветеранцәа, иагьаз-
гәеиҭеит Аахыҵ-Уаԥстәылан ес-
нагь ишеигәырӷьауа урҭ рбара. 

Аахыҵ-Уаԥстәылеи Аԥсни реиҩы  -
заратә еизыҟазаашьақәа рырӷә-
ӷәараҿы илагаламҭазы, Урыс-
тәылатәи Афедерациа агана хьала 
Ареспублика Аахыҵ-Уаԥстәыла 
азхаҵара 15 шықәса ахыҵ ра ина-
маданы Аиҩызара аор ден ианеи-
шьеит Аслан Сан гәлиа.

Аиԥылара ахыркәшамҭаз Аԥсни, 
Донецки, Лугански рҟнытә аи-
башьра иалахәыз Алан Гаглоев 
иҟаиҵаз ахшыҩзышьҭразы ҭабуп 
ҳәа иарҳәеит.

Аԥ с н ы  А ҳ ә ы н ҭ қ а р р а 
Ахьыԥ шымра азхаҵара 

15 шықә са ахыҵреи ҳауа-
ажәлар рзы иԥшьоу Аиаа-
ира амшныҳәа азгәаҭареи 
мышқәак нацны мызкы ша-
гыз, 75 шықәса дшырҭагылаз 
иаалырҟьаны иԥсҭазаара 
дал ҵит урҭ раагара зџьабаа 
ма ҷымкәа иадыз, Аԥсны 
Аџьынџьтәылатә еибашьреи 
Арбџьар Мчқәеи рветеран, 
Аԥсны Афырхаҵа, аинрал-
маиор ԥхьатәа Виачеслав 
Аҳмеҭ-иԥа Ешба. 

Виачеслав Ешба диит март 
13, 1949 ш. рзы Гәдоуҭа араион 
Дәрыԥшь ақыҭан.

1970 ш. рзы далгеит абжьаратә 
ҵара ашьҭахь идырра аизырҳара 
иҽахьазикыз Егоревсктәи аԥырра-
техникатә ҵараиурҭа. 1973 ш. рзы 
ихиркәшеит Кременчугтәи аԥы-
рратә ҵараиурҭа. 1983 ш. рзы 
қәҿиарала инаигӡеит «1 ак ласс 
змоу аԥырҩы, аҳаиртә транс-
порт амаҵзура анџьныр» иза на-
аҭ ала ауаҩытәыҩсатә авиациа 
Ле нинградтәи академиаҟны 
идыр рарҳара.

Анаҩс , аус  иуан  ауаа 
ныҟәызгоз аҳаирпланқәа ры-
р    ԥырҩыс; аҳаирпланқәа АН-
2, ТУ-134 рырԥырҩцәа Аҟәа -
тәи ргәыԥ аԥызас. Аԥсны жәлар 
Рџьынџьтәылатә еибашь ра 
аԥхьатәи амшқәа инадыркны 

хеигӡарак ҟамҵа аԥсадгьыл ахь-
чара дазгылан, изныкымкәа 
аԥсра абла хьшәашәақәа дшы-
рҭаԥшхьазгьы. Иман еиуеиԥшым 
арратә дҵақәа рынагӡаразы 
шәкы ла асааҭ рацәа зымҽхазкуа 
80 инареиҳаны ашьҭԥраарақәа.

1993-2003 ш.ш. раан Аԥсны 
Арра-Ҳаиртә Мчқәа ркоман-
да ҟаҵаҩыс дыҟан; 2003-2004 
ш.ш. – Аԥсны Аҳәын ҭқарра 
Атәылахьчара ами нистрс; 2009 
ш. раахыс В.Г. Арӡынба ихьӡ зху 
Аҟәатәи жәлар бжьаратәи 
аҳаи рбаӷәаза аиҳа быс аус иуан.

Авиациеи акосмонавтикеи 
жәлар б жьаратәи ракадемиа ҳа-
ҭыр зқәу алахәылас дыҟан. «Авиа-
циатә  енциклопедиа Ахаҿқәа» 
зыхь ӡу еицырдыруа  аҭыжьымҭа 
зза нааҭтә ҟазара ҳараку ҳәа 
зыхьӡ еиднакылаз дыруаӡәкын.

Ахӡыргара зцәаҩамыз Виаче-
слав Ешба ҳаҧсадгьыл  аҟаза-

ареи аҟамзаареи ианрыбжьа гыла, 
«Шәнеибац, аҧсуаа рыҷкәын-
цәа!» ҳәа Владислав Арӡынба  иб-    
жьы анга аамҭазы, зхыҧхьаӡара 
зынӡа имаҷӡаз занааҭла арра-
маҵзура иазҟазаз хьаҳә-хьача-
рак ҟамҵакәа днарывагыланы 
аҳаиртә хыхьчара иазкыз аус-
мҩаҧгатәқәа реиҿкаара нап азы-
ркыз драҧхьагылан, ибзоуроугьы 
рацәаӡоуп.

Иҧсҭазаара аҵыхәтәантәи 
амш қәа рҟынӡагьы ҳтәыла аҳаи-
ртә шәарҭадара ахылаҧш реи 
ар ҕә  ҕәареи, уи аус иацыз ҵа ша, 
иҧацәа руаӡәк дназлоу аҿар ра-
дыҧхьалареи урҭ рымҩа қәҵа-
реи, жәашықәса инареиҳаны 
нап  хгара ззиуаз ҳҳәынҭқарразы 
аст ратегиатә ҵак ду змоу аҳаиртә 
баҕәаза аиҿкаареи, уи аҧеиҧши 
ихы-иҧсы зегьы азкын.

Ҳџьынџьхеиқәырхаратә еиба-
шьра иахаану, иахьа еиҵагыло 
абиҧарақәа  ирхаҭарнаку дарба-
нызаалак изы акырӡа аҵанакуеит 
Сулҭан Сосналиев, Сергеи Дбар, 
Владимир Аршба, Гиви Агрба, Ви-
ачеслав Ешба уҳәа реиҧш иҟаз 
Афырхацәа аамҭак ҳахьрыцаныз. 
Иҟамызҭгьы урҭ рҩызцәа  ахацәа, 
иҟаломызт Аиааира, Аҭынчра, 
Ах ь ы ҧ ш ы м р а . Х ь ӡ и - ҧ ш е и 
рыгым зааитҲаҧсадгьыл зыхьчаз!

Уҧсаҭа лашахааит Виачеслав 
Аҳмеҭ-иҧа. Ухьӡ кашәара ақәым.

Даныршьгьы ахысра иаҟәыҵуамызт…

(Алгарҭа 4-тәи ад.)

В . А .  Е Ш Б А

Ауаҩы иҧсы ҭанаҵы абзи-
ара  дақәгәыҕуеит. Аҧсны 

ахы иақәиҭханы иҟалоит ҳәа 
азхәыцраҵәҟьа шымариамыз-
гьы 30 шықәса ниасны ицеит. 
Аҭоурых адаҟьақәа анааҳартуа 
ашықәсқәа рацәоушәа ишаа-
богьы, унаҳәны уахьаԥшаанӡа 
зегь мҩасуеит. Иарбанызаа-
лак акы иазаанкылом аамҭа. 
Иара ухьаа хнаҽуеит, аамҭала 
иажәагәоит, иашәаҳауеит ала-
ҕырӡ зҭыкәкәо агәы акыл-
ҳара. Ауаҩы иага дбеиазаргь,  
дҕарзаргь агәабзиареи ана-
сыҧи раҧхьагь иргылоит 
иҧсадгьыли имилаҭи.

Аҧсны аҽаҧсахит. Иҿиаз 

рацәоуп, аха арыцҳацәа 
зхьыкәкәа иахьауажәраанӡагь 
аибашьра  зныҧшуа ҭыҧ-
қәак рышьҭа дырӡырц рҭа-
хымшәа  иҭҕәыхаа ишалдаз 
иаанхеит. Аҭынч нхамҩахь 
у ҿ ы н а у х а р г ь ы  у ш ьҭ а х ь ҟ а 
ухьамҧ шыр ауӡом. Усҟан амши 
аҵхи реиҧш еицәыхарахон 
зыб  жьара аҳәаа еилыргамыз 
аҧсҭазаара.

Аибашьра абзиара ахылы-
мҿиаац. Алашараҿ уаныҟоугь 
алашьцара шыҟоу ухашҭӡом. 
Абзиара ухаршҭны ацәгьара 
угәы ҭыфаауа ашықәсқәа уры-
шьҭагаланы ургоит. Аибашь-
ра анеилга Аҧсны злаҿаҳәаз 

азынџьырқәа ҧыҵәҵәаны ахы 
анышьҭнахуаз аамҭазы зегь 
гәыҕуан ҳажәлар бҕеиҵыхрак 
роуп ҳәа. Зегьы ирдыруан 
иҳауз аҭынчра зхы ақәызҵаз 
ршьакаҭәара мацара ала аҭынч 
ҧсҭазаара шырзеиқәмырхоз. 
Убри азы Аҧсны аҳәаақәа  
хьчатәын. Зегь раҧхьаӡа уахь 
рхы дырхеит аибашьра мца 
иалҵыз амилициа аусзуҩцәа.

И а г а  а ш ы қ ә с қ ә а  м ҩ а -
сыр  гьы , адгьыл  ахәрақәа 
ҕьар гьы ашәахсҭа анхало-
ит. Згәызҽанымкәа изҿагы-
лаз  ауаҩы аибашьра аӡбахә 
иабдуцәа рҟынтә иаҳа хьа з , 

Агәыҕра ҧсуам 
аҵыхәтәанынӡа

Август 30 рзы иазгәарҭоит хабарда ибжьаӡыз 
Жәларбжьаратәи рымш. Иахьа адунеи зегь 

аҿы хабарда ибжьаӡыз мамзар ҳаамҭазгьы 
еиуеиҧшым аҭагылазаашьақәа ирхырҟьаны 
иб жьа ӡуа рхыҧхьаӡара нагӡаны еилкаам. Ҵа
быргны уи хьаа дууп, харҭәаашьа змам ацәыӡ 
зауз аҭынхацәеи ақәлацәеи рзы.

Аибашьрақәа рҟны ма даҽа мзызк иахҟьаны 
ибжьаӡыз ауаа рлахьынҵа аилкаареи, урҭ аҭа
ацәа гәеиқәҳәалагатә цхыраарак рыҭареи знапы 
алаку агуманитартә еиҿкаарақәа рахьтә еиҳа 
анырра змоу ҳәа иҧхьаӡоуп – Аџьар Ҟаҧшь 
Жәларбжьаратәи ахеилак.

31 шықәса раҧхьа ақырҭуа ир 
Аҧсны ианақәла, ҳажәлар агәа-
ҟра ду рзаазгаз, 413 мшы ицоз 
Аџьынџьтәылатә еибашьра аан, 
200-ҩык инареиҳаны ҳтәыла 
ауаа ҧсыра хабарда ибжьаӡит, 
Аҧс  ны атәылахьчара аминистрра 
адыр раҭарақәа рыла.

«Аҵыхәтәантәи асолдат иҧсы-
баҩ анышә иамадахаанӡа аи-
башьра нагӡаны ихыркәшам» 
рҳәо ит ажәаҟны. Ҳтәыла анап-
хгара ирылшо зегь ҟарҵоит 
хабар да ибжьаӡыз дарбаныза-
алак  рыҧшаареи, рхаҭара ашьа-
қәыргылареи рзы. 1994 ш. рзы 
Аҧсны Аҳәынҭқарра Ахада иҟны 
еиҿкаан аҳәынҭқарратә комис-
сиа ҷыда. Уи нап анаркит хабар-
да ибжьаӡыз ирызку иаку абаза 
аиқәыршәара, ашаҳаҭцәа рҿахәы 
рҿыхра, асудмедекспертиза 
архивтә материалқәа рыҭҵаара, 
ақыр   ҭуа ган ахаҭарнакцәеи дареи 
аиҿцәа жәарақәа рымҩаҧгара 
уҳәа хра злоу аусмҩаҧгатәқәа 
жәпа кы рынагӡара. 1998 ш. инар-
кны ари аус адгылара анаҭеит 
Аџьар Ҟаҧшь Жәларбжьаратәи 
ахеилак Аҧснытәи аҟәша.

«Аибашьраҿы иҭырҟьоу ахызаҵә 
ан лгәы ауп иззынархоу» – иҩуеит 
еицырдыруа апоет Ҟаисын Ку-
лиев. Ҳџьынџьхеиқәрхаратә 
еибашь ра аҭоурых аҿы зегь раасҭа 
ишьаарҵәырахаз марттәи ажәы-
ла ра ашьҭахь, ҳаибашьцәа рахьтә 
зхыҧхьаӡара маҷҩымкәа зхабар 
рзымдыруаз руаӡәк иан Шьушьа-
на Хьециа-Сар-оглы: «Ҳҵеицәа 
жәылара  ицаз  рблызаргьы 
ҳ-Аҧсынра ирыблит, иржызаргьы, 
ҳад гьыл аҟны иржит. Шәырҟәац 
ҳаҧс цәа! Урҭ ахьыҟоугьы ҳадгьыл 
ауп: Мышкызны рыбаҩ ҳаур, иш-
ры хәҭоу анышә иаҳҭап… Аиааи-
ра ада хәарҭа ҳамаӡам! Шәеиха 
ҧхьаҟа!» ҳәа! Данко игәы ҭыганы 
ижәлар алашара шыдирбоз еиҧш, 
лыбжьы гәыҭшьаагала ҳажәлар 
рымч ҩбатәуа, ҧхьацара – ахаҵа-
рахь ирыҧхьеит. Уи алшара ма-
риам, здоуҳа ҕәҕәаӡоу Аҧсуа Ан 
лакәымзар… Урҭ ражәа акырӡа 
аҵанакуан усҟангьы, иаҵанакуеит 
иахьагьы, анаҩс ҧхьаҟазгьы.

Ааи, ҳажәлар ражәа баша иа-
лам зыхшыҩҵак ҵаулаӡоу «Зҧа 
дымҧсыц уҧа диумырҵәуан» ҳәа 
аҳәахьа. 

Акыр шықәса зҧа ихабар ззым-
дыруаз дыруаӡәкуп «Асоциалтә 
иашареи аҭынчреи рзы Аҧсны 
анацәа рхеилак» ахантәаҩы Гули 
Кьычба. Уи лҩызцәеи лареи зе-
илкаара мариам рхьаа иахылҵит 
«Агәыҕра ҧсӡом» ҳәа хьӡыс из-
ауз, 2007 ш. рзы иҭыҵыз хабарда 
ибжьаӡыз рыҧшаара аус зырцых-
цыхыз лышәҟәы.

2013 шықәса иуль мза инар-
кны Аҟәа, Ахьӡ-аҧша абаҳчаҟны 
зыҧсыбаҩқәа амадоу, зхаҭара 
шьа қәргылам ауаа реилкаара-
зы, аусурақәа нап дыркын Аџьар 
Ҟаҧшь Жәларбжьаратәи  ахеила-
ки хабарда ибжьаӡыз рыҧшаара 

азҵа арақәа рзы аҳәынҭқарратә 
комиссиеи, Аҧсны анацәа рхеи-
лаки русеицурала, аҳәаанырцәтәи 
аҟазацәа адыҧхьаланы. Уи иабзо-
ураны, иахьа уажәраанӡа рхаҭа-
рақәа шьақәыргылоуп 40-ҩык 
ина реиҳаны.

Зыхабар ыҟам дыруаӡәкуп, 
зықь ҩыла ҳаҧсадгьыл ахьчара 
иазгы лаз аҵеицәа злааӡаз адоуҳа 
иауасхыру, аҧсуа сахьаркыратә 
литера тураҿы даҽаӡәы иламҩа-
шьо зхатәы хәыцшьа змаз иклас-
сикатәу аҧсуа поетцәа ируаӡәкыз 
Таиф Аџьба. Уи днарыцлеит XX 
ашәышықәса 30-тәи ашықәс 
хьан ҭақәа раан ҳмилаҭтә литера-
тура залымдарыла иаҧдырхахьаз 
С.Ҷанба, Л.Лабахәуа, Вл.Агрба, 
Вл.Маан… уҳәа реиҧш иҟаз ҳа-
жәлар рҵеицәа хьӡырҳәагақәа.

Иахьа ҳхьыҧшымра азхаҵа-
реи ҳиааиреи ихыркәшоу рышы-
қәсхыҵрақәа аназгәаҳҭо, урҭ ра-
агаразы зхы-зыҧсы иамеигӡаз 
зқьҩыла ҳҵеицәа рыгәҭыхажәак 
аҳасабала, аиҵыбӡа инаиркны 

абырг иҟынӡа зегьы иҳақәнагоуп 
аҵакы инарҵауланы азхәыцра, Та-
иф Аџьба иажәеинраала анаҩстәи 
ацыҧҵәаха:

Сшәыҳәоит, 
Ишәмырӡын сыҧсҭазаара 
    Зқәысҵаз,
Сгәыҕрақәа ҭамхеит,
Иахьыҟоу шәа шәҿоуп.
    Сшәыҳәоит,
Акымзарак шәмырӡын
    Ишәысҭаз,
Убри сара сзыҳәа,
Иреиҕьу баҟоуп.
Ишдыру еиҧш, Таиф Аџьба 

иуаҭах ддәылган дыргеит ок-
тиабр 9, 1992 ш. рзы, уинахыс 
ила хьынҵахаз еилкаам… Аҟәа 
да лахан дахьынӡаҟаз иҩуан ам-
шынҵа «Бзиала иаҳзырша!. .» 
ҳәа хьӡыс изиҭаз. Аҧхьаҩцәа 
шәха ҵкы, ишәыдаагалоит уи ам-
шынҵаҟнытә, ҩажәи жәеиза шы-
қә са раҧхьа ҳазну амчыб жьаз тәи 
ҭагылазаашьақәак аазырҧшуа 
нҵам ҭақәак:

Август 30
Аиҿахысрақәа шцац ицоит 

Гәымс ҭа ахықәан. Абзарбзанқәа 
ала ҳауеит Ешыра. Аиҿахысра 
ҕәҕәа ҟалеит ареспубликатә 
хәышә тәырҭеи ауни версами 
рааи гәара. Агвардиауаа зҭатәаз 
автобус иеихсит шьоу-
кы. Б.Гәыргәлиа иҧа дышҭахаз, 
дшыршьыз еилаҳкааит.

Гәдоуҭаа рхабарк ҳмаҳаижьҭеи 
3-4 мшы ҵуеит. Уахь иҟоу аин-
формациа иаша ахьҳамам даара 
иаҳцәыхьанҭоуп. Иҧсыз-инхаз 
дҳаз дыруам. Аҟәа, иржхьоу, еил-
каам ыҟоуп. Рпатреҭқәа ҭыхны 

ижуп, мышкызны еилкаахап.
Хыс иаҳхагылоу, интеллектс 

иҳа моу зегьы Гәдоуҭа еизакы-
уп. Макьаназы политикала ҳара 
аиааира ҳамоушәа збоит. Га-
гра знапаҿы иҟоу дҳаздыруам. 
Иааин  даз амза хҧа – убра иҳа-
хәарҭоу шҧармыӡбари ҳәа сы-
ҟо уп. Анаҩсгьы ара кашырра-
ны лассаамҭа изыҟалашам, аха 
усгьы бзиарак ахь аусқәа рхы 
шҧадмрхари?

«Итоги» иалагеит. Уаанӡаҟара 
ҳара иҳадгыланы имцәажәеит 
аполитикцәа. Уеизгьы ицәгьаз 
егьрымҳәеит.

Август 31
Иаха шаанӡа Гәымсҭа нырцә-

аарцә аиҿахысрақәа ирҿын. 
Ашьыжь исаҳаит уа ҳара ҳтәқәа 
аӡә гьы дшьым ҳәа. Гагра 7-ҩык 
аҧсуаа шьуп рҳәеит, ақырҭқәа 
арахь маҷкгьы иааскьеит, рҳәеит.

Рима дааит ақалақь ахьынтә. 
Борис иарҳәеит Абзагә иҭахара 
атәы. Ақалақь аҟны аԥсуааи 
рыбжьара Арӡынба иахь 
агәынамӡарақәа цәырҵуа иала-
геит. Уи уамашәа ибатәым – 

уаанӡагьы алакҩакрақәа ыҟан. 
Сара стәала ҳаиҳабыра уаҳа 
ҧсыхәа рымамызт 25 ш. азтәи 
аконституциа рыдрымкылар. 
Уи рыдыркыларгьы, зегьакоуп, 
Аҧсны иалалон – усҟан иаҳагьы 
еицәа хон ҳҭагылазаашьа – уажәы 
ма ҳсуверенитет ҳамырхуеит 
ҳәа ҳаҳәҳәабжь адунеи иаҳаит, 
ҳхәыҵагәаны ҳрызшьуам. Ашь-
харуаа рконфедерациа иабзо-
уроу рацәоуп – аурыс даланам-
галар амуа иҟазҵаз дара роуп. 
Урыстәыла акәхоит ахадаратә 
роль аанызкыло ҳазҵаара ҭынч-
рала аӡбараҿ. Иналаршә-аалар-
шәны аиҿахысбжьқәа гоит.

Шьыбжьышьҭахь инаркны Ешы-
ра аладагьы аҩадагьы иалахы-
суа иалагеит. 3-4 ҩны амца ркын. 
Алада иласкьагаӡангьы икаҳауан 
аснариадқәа. 4 танкк нырцәҟа ирт 
ҳәа саҳаит. Афронт ҧыржәазар 
ҳәа сшәоит. Аабатәи аетаж аҟны 
ҳашгылаз ҳгәылаҧҳәыс Дали 
ахы мҩас лықәшәеит. Дганы 
аболь ницаҿ ахы лылхны даар-
геит. Лыхәра шәарҭам. Акгьы 
иалаҳәаӡамкәа ауаҩы дҭахар ау-
еит. Даара сгәы каҳаны сыҟоуп. 
Мчы ахьҳамам сгәы ҧнажәоит. 
Еиҭахгьы хшыҩла аус утәуп. Иаму -
ӡакәа иҧжәаны иҭалар ҳажә-
лар рҿаргыланы инҳарҵәома? 
Иихәы црызеи Арӡынба? Даара 
си қәгәыҕуеит макьана – агәаҕьра 
имоуп, адыррагьы имоуп, аха апо-
литика каҳҧроуп, уи аиуа илоу 
сыздыруам. Аиашара мацара иал-
шо маҷуп – амч, абџьар анацым. 
Ҳадгылаҩцәа рымч рзаарҧшуам, 
иаҳбарҭам, иҳа ҳарҭам. Анцәа 
уаҳхылаҧш, ҳиашара гәаҭ!

А. АМЗАЦБА

   Агәалашәара
  Зхьышьҭра иахӡыӡаауаз

1990 шықәсазы Ҭырқә-
тәылатәи  ҳџьынџьуаа 
ргәыҧ даланы раҧхьаӡа 
акә ны Аҟәа иаҭааз гәыҧ -
ҩык ҳџьынџьуаа дрылан 
Ҭырқәтәылан, Есқьи шье-
ҳир иаҵанакуа Муса ҩзу 
ақыҭа еиуаз Ерсын Чқәа.

Иареи сареи ҳаибадырит 
усҟан Алада-Ешыра аус 
зуаз аспортбаза «Ешы-
ра» асасааирҭаҿы. Асас-
цәа аабарц гәыҧ ҩык 
ҳҽеи  баркны ҳаннеи, аса-
сааирҭа ҳахьы ныҩналаз 
иҳа  қәшәеит ҳџьынџьуаа 
иреи уаз ҩыџьа-хҩык. Аҧс шәа 
еибыҳәауа ҳаибадырит. Урҭ руаӡәк 
Ерсын иакәын. «Аҭырқәа идгьыл 
аҟны, аҧсуаа, абазақәа ҳәа еи-
лых ҳамаӡам, бызшәак алагьы 
ҳцәажәоит, аӡә ҳауп, ус анакәха, 
Аҧсны саргьы сыҧсадгьыл ауп», 
– раҧхьаӡа Ерсин исеиҳәаз 
ажәа қәа иара изы шаҟа рҵакы 
ду уз акыр ихьшәаны ауп ианеи-
лыскаа, егьсхашҭуам. Уи иажәақәа 
зегьрыла ишьақәирҕәҕәеит.

Ерсин раҧхьаӡа Аҧсны да-
нааз нахыс даараӡа игәаҧхеит. 
Ҳанеибадыр иӡбахьан, хамҧада, 
нхара Аҧсныҟа аара шиҭахыз. 
Убри аахыс акыр шықәса шҵхьо-
угьы, Аҧсны аҭоурых мҩа аҟны 
акыр аҧышәара хьанҭақәа ишыр-
хысхьоугьы, Ерсини сареи еснагь 
гәыблыла аҧсшәа еибаҳҳәон, 
аиҩызара ҳабжьан. Мшаҽнеиҧш, 
ихы-иҿы аччаҧшь ықәубаауан, 
иблақәа разын, игәы аартын, 
иҭоурыхтә ҧсадгьыл аҟны дын-
хон-дынҵуан, ихатә ҭаацәара 
бзиа аҧҵаны иман.

Ерсин нхара Аҧсныҟа аара 
игәы ишҭаз аибашьра ҵысит. 
Икырурҭаҿы дшыҟаз ауп ишиа-
ҳазгьы. Гәыҧҩык аиҩызцәа 
рҽа аибыҭан Адаҧазарҟа ице-
ит. Уа ҳџьынџьуаа реизара рҽа-
ладырхәит. Иӡбан аҧсуаа-абаза-
қәа ахьынхо ақалақьқәа рҟны 
ахеи лакқәа еиҿкаазарц. Ауыха 
Ерсин иҩызцәеи иареи Есқьи-
шьеҳирҟа ихынҳәит. Иаарласны 
Анкара имҩаҧысыз амитинггьы 
рҽаладырхәит.

Есқьишьеҳиртәи акультуратә 
хеид кылаҿы акәзар, иаҧҵахеит 
Аҧс ны агәыҳалалратә цхыраара 
аҭаразы ахеилак, анапхгаҩысгьы 
Ерсин иӡбахә рҳәеит. 20-25 мшы 
рҟынӡа уи аус дазааҧсеит. Аха, 
ҽнак, Ерсин иҩызцәа иреиҳәеит 
Аҧсныҟа, Аҧсадгьыл ахьчараз 
амҩа дықәларц шиӡбыз, егьраб-
жьеигеит рус иацырҵарц.

Хара имгакәа Ерсин аҩны да-
аит, иан – Жәан-ҧҳа Лиуҭфие 
илеиҳәеит игәы иҭеикыз. «Уҟәы-
шыз, нан, Аҧсадгьыл ахьчара ус 
дууп, узҵалаз аидара хьанҭоуп, 
хьымӡҕ умгааит, машәыр уқәым-
зааит», – абарҭ лажәақәа наи-
шьҭалҳәеит амҩа данықәлоз. 
Аҭаа цәараҿы иҟаз абзиараз ҳәа 
нараҳәаны дындәылҵит. Дыши-
ашаз Сҭампылҟа дцеит. Иаар-
ласны ҳаирпланла Адлер даа-
ит. Шәача иҟаз аҧсуаа рыштаб 
аҟны днеит. Мчыбжьык дыҧшын 
ҕбала Гәдоуҭаҟа ацаразы (усҟан 
Гагра ақәылаҩцәа рнапаҿы 
иҟан). Ари аамҭа ақәшәеит 
ҳаҧ  садгьыл ахьчаҩцәа Гагра аха-
қәиҭтәразы ржәылара. Гагра ахы 
ишақәиҭыртәыз еиҧшҵәҟьа Ер-
син ҕбала Гәдоуҭаҟа иаауаз дры-
цааит. Дук мырҵыкәагьы Ша-
миль игәыҧ далалеит. Аамҭала 
Гәдоуҭа иҟан, нас Гаграҟа ииасит, 
аҽазыҟаҵарақәа мҩаҧыргон.

Ерсин далахәын Гәыматәи 
(Шро ма) ажәылара, ари иара изы 
раҧ хьатәи акәын. Еиҿагылаз 
рымчқәа еиҟарамызт, Аҧсадгьыл 
ахьчаҩцәа ацәыӡқәа роуит, Ер-
син иакәзар, ишьапы хәын. Ахәы-

шәтәырҭаҿ дышьҭанаҵы игәыҧ 
Мрагыларатәи афронт ахь ица-
хьан. Иара ахәышәтәырҭа дан-
ҭыҵ Гәымсҭатәи афронт аҟны 
иуалҧшьа наигӡон.

Ерсин аҵыхәтәан Гагратәи аба-
талион далан. Уи аилазаараҿы 
иҟан 80-ҩык рҟынӡа ҳџьынџьуаа. 
Аҟәа ахақәиҭтәразы зымҽхак 
ҭба аз ажәылараан аҳҭны-қалақь 
иахагылоу ахәқәа анапаҿы раа-
гаразы ицоз аибашьра далахәын. 
Раҧхьаӡа ахәра ахьиоухьаз Шро-
ма ақыҭа ахы иақәиҭтәны ахәы 
ианылбаауаз ҩаҧхьа дырхәуеит, 
уажәазы иарма шьапы.

Ерсин абџьар дшаҵагылаз 
Егрын ӡа дзымнаӡазаргьы, Аиааи-
ра ахәшәтәырҭаҿ даҧылазаргьы, 
ахы иақәиҭхеит Аҧсны. Аибашь-
раан злагала маҷмыз Ерсин, ҳжә-
лар зегь реиҧш, ҳџьынџьуаҩ 
игәыр ҕьара ҳәаа амамызт. Уи 
да хьыҟазаалакгьы ирылукаауаз 
дреи уан, ихы деигӡомызт.

Аиааира ашьҭахь Ерсин Аҧсны 
даангылеит, уаанӡа гәҭакыс имаз 
наигӡар акәын. Аха ихәра аҽар-
цәгьеит. Аҧхьа Черкесск ахәы-
шәтәырҭаҿ дышьҭан, аха рацәак 
ианимыхәа, Ҭырқәтәылаҟа дцеит. 
Ихәаш-хәаша ицахьаз абаҩқәа 
ҭыхны, ирыцқьаны, аҳақьымцәа 
ишьапы еиқәдырхеит.

1994ш. Ерсин ҩаҧхьа Аҧсныҟа 
дхынҳәит. Бзыҧҭа зынхарҭа ылыз-
хьаз Беқьир Чқәа диҭааит. Абра 
еибабеит, уаанӡагьы зыӡбахә 
иаҳа хьаз Бзыҧҭа еиуоу аҧҳәызба 
Емма Бган-ҧҳаи иареи. Рацәак 
бжьымскәа рыҧсҭазаарагьы 
еилар ҵеит.

Ерсини Еммеи Гәылрыҧшь рын-
харҭа ҭыҧ ылырхит, аҭаацәара 
ҧшӡа гьы аҧырҵеит. Ҩыџьа аха-
цәарҧар рыхшеит. Аиҳабы Нарҭ 
Сҭампыл аргылара иамадоу ар-
хитектор изанааҭ ала азыҟаҵара 
бзиа иоуит. Аиҵбы Ешсоу иакәзар, 
Адаҧазар иреиҳау аҵараиурҭаҿы 
анџьныр изанааҭ алихит. Ерсин 
ихшара дррызгәдуун.

Ерсин Чқәа Аҧсадгьыл ахьча-
раан илшамҭақәа рзы ианашьан 
аҳәынҭқарратә ҳамҭа «Агәым-
шәа разы» амедал. 

Ҳџьынџьуаҩ Аҧсны иҵегьы аб-
зи арақәа дырхаанзар иҭахын. 
Аха натә еиҧш, аибашьраан иоуз 
ихәрақәа изынрыжьыз ахьаа дар-
гәамҵуан, дыриааиуа дшааиуаз-
гьы, гәабзиарала дыҕәҕәамызт. 
Е р с и н  з д у н е и х ә а ҧ ш р а 
ҭ б а а з ,  иҵа у лаз дреиуан. Зегьы 
иреиҳаны дахәа ҧшуан ихьыҧ-
шым Аҧсуа Ҳәынҭқарра аҟ ны 
дахьын хоз, ихәышҭаара аҧха-
ра ахьагмыз, ихшара иаҧ-
са ны иахьрызҳауаз. Инагӡаны 
иҷкәын цәа рыбзиарақәа рхаан-
хара дазгәышьуан. Аха, иразҟы 
иша лаз еиҧш, ихьуаз ачымаза-
ра иахҟьаны ааигәа иҧсҭазаара 
далҵит. Ҳазшаз имчала, аҭаацәа 
ҧшӡа иҭынхеит, иҟоуп иабиҧара 
иацызҵо аҵеицәа. 

Хашҭра иқәым Аҧсадгьыл 
ахь чаҩ, аибашьра аветеран, зџьа-
баа рацәаз. Аҳаҭыр дугьы зҽаҧ-
сазтәхьаз Аҧсны апатриот Ерсин 
Чқәа. 

В. АҦҲАЗОУ

Даныршьгьы ахысра 
и а ҟ ә ы ҵ у а м ы з т…

Иалагоит аҵарашықәс ҿыц
Абар мышқәак роуп инхаз, иалагоит аҵарашықәс ҿыц. 

Раҧхьаӡа акәны ашкол ахь зшьаҿа еихызго ахәыҷқәа 
ргәы хыҭхыҭуа иазыҧшуп раҧхьатәи аҵәҵәабжьы. Сын
тәатәи ашықәс азы 2452ҩык ахәыҷқәа ршьаҿа еихыргоит 
адыррақәа рдунеи ашҟа. Аҧснытәи ашколқәа зегьы азхиоуп 
аҵаҩцәа рыдкылара. 

Аҵыхәтәантәи ашықәсқәа рзы 
Аҧсны анапхгара рыбзоурала, 
иара убасгьы аҵарадырра Ами-
нистрра имҩаҧнаго аусурақәа 
рылҵшәақәа рыла Аҧсныҟа иаа-
ган арҵага шәҟәқәа. Урыстәылатәи 
Афедерациа иҟанаҵо ацхыраа-
рала ҳазҭоу амчыбжь иалагӡаны 
Аҧсныҟа иааргараны иҟоуп 8-9-
тәи аклассқәа рҟны аҵара зҵо 
аҵаҩцәа рзы арҵага шәҟәқәа. 

Аҵара Аминистрра аматериал-
техникатә еиқәыршәара аҟәша 
аиҳабы Курт-оҕлы Радам излаҳа-
иҳәаз ала, Урыстәылантәи ироу-
раны иҟоу арҵага шәҟәқәа, ишаа-
роулак иаразнак ашколқәа зегьы 
ишаны ирырҭоит. Иара убасгьы, 
уи иажәақәа рыла, Аҧсны иҭыҵуа 
арҵага шәҟәқәа рхыҧхьаӡараҿы 
иҟоуп аурыс литература 10-тәи 
акласс. Уи раҧхьаӡа акәны иҭы-
ҵуеит. Егьырҭ аҧсуа школқәа 
рзы, анбан инаркны ажәеизатәи 
акласс аҟынӡа арҵагатә шәҟәқәа 
ирзыҧшуп. 

Иҟоуп ацәажәарақәа Урыстәы-
лантәи иаарго арҵага шәҟәқәа 
ҳарҭ ҳапрограмма иақәшәом ҳәа. 
Убри азы Радам иазгәеиҭеит ан-
глыз бызшәазы уи аҩыза апробле-
ма шыҟалаз. Уи зыхҟьо Урыстәыла 
ахәыҷқәа англыз бызшәа аҵара 
иалагоит актәи акласс инаркны, 
ҳарҭ ахәбатәи акласс аҟны. Убри 
аҟынтә хымҧада апрограм-
ма иақә шәомызт. Егьырҭ арҵага 
шәҟә қәа ракәзар, аҵара аминистр 

акырынтә иқәгыларақәа рҟны 
иҳәахьеит апрограмма ҿыц ала 
аҵа ра иазнеитәуп ҳәа», – азгәе-
иҭеит Радам Курт-оглы. 

Аҵарашықәс ҿыц аламҭалазы 
Аҧсны аҵара Аминистрра им-
ҩаҧ наго апрограмма инақәыр-
шәаны, зҭаацәаратә ҭагылазаашьа 
уадаҩу, иара убасгьы ахәыҷы ра-
цәа змоу рзы 600-ҩык ахәыҷқәа 
инареиҳаны ашкол маҭәала еиқә-
дыршәоит. 

Ашкол хәыҷқәа зегьы еиҧш-
ны еилаҳәазар ауп, мамзаргьы 
дәқьанк аҟны ашколтә фор ма 
аархәар ауп ҳәа ицо ацәа жәа-
рақәа ртәы дазааҭгыло, Радам 
иазгәеиҭеит уи аҩыза адҵа шы-
ҟам. «Иҟоуп ишьақәгылахьоу 
аҧҟа ра, ашколтә маҭәазы. Хыхь 
ахәы ҷы ишәызар ауп ашкәакәа, 
ҵаҟа аиаҵәа. Уи амаҭәа аҭаацәа 
иахьа архәо дара ирусуп, ҳара урҭ 
адҵа рыҭара азин ҳамам», – иҳәо-
ит Радам. 

Ш. ТОРЧУА

Ацәыргақәҵа

«Аҕба шкәакәа»
Август 23 рзы Аҧснытәи Аса-

хьаҭыхыҩцәа Реидгыла ацәы-
р гақәҵатә зал хадаҿы иаар тын 
еицырдыруа асахьаҭыхҩы Ба-
ҭал Џьапуа иусумҭақәа рцәыр га-
қәҵа. Уи иаҭааит аҧсуа ҵа рауаа, 
аинтеллегенциа, аҟазара аб зиа-
баҩцәа,аҿар.

Ацәыргақәҵа «Аҕба шкәакәа» 
захьӡу аартуа ацәыргақәҵатә зал 
хада аиҳабы Ельвира Арсалиа 
еизаз зегьы бзиала шәаабеит 
ҳәа ралҳәеит. Лара иазгәалҭеит 
ари ашықәс даара аҵак ду ша-
маз иара изы, избанзар сынтәа 
60 шықәса ихыҵит. Ихҵан Аҧс-
ны жәлар рсахьаҭыхҩы ҳәа 
ахьӡ. Урҭ ахҭысқәа ирымадоуп  
ацәыргақәҵа аартрагьы. Уи ил-
ҳәе ит, инапы злаку аҟазара ала-
цәажәара минуҭқәак рыла ахцәа-
жәара шыцәгьоу, аус здиуло 
ахы рхарҭақәа шырацәоу, урҭ рахь 
иша ҵанакуа аҿыханҵа, аграфи-
ка, асценографиа, аиуллистрациа 
уҳәа ирацәаны. Илагала дууп 
Аҧс ны акультура  арҿиараҿы.

Иазгәалҭеит ицәыргақәҵоу 
аусум ҭақәа асахьаҭыхҩы Баҭал 
Џьа пуа аҵыхәтәантәи ашықәсқәа 
аус здиулоз шракәу. Аграфика 
асериаҿы ианыҧшуеит аҧсуаа 
рҭоурыхтә мифологиа,иара убас 
иматериалтәым атемақәа, аха ҿ-
сахьақәа. Ицәыргақәҵоу асе-
риақәа руак аҟны иҟоуп аква-
рельтә ҿыханҵа иазааигәоу 
аусу мҭақәа. Ельвира Арсалиа ла-
жәа қәа рыла, Баҭал Џьапуа еснагь 
дазхьаҧшуеит аҿыханҵа.

Ацәыргақәҵатә зал хадаҟны 
зын ӡаск ицәыргақәҵан 81 усум ҭа.

Абраҟа иазгәаҭатәуп шықәсы-
бжак аҧхьа инарҭбаан ишаз-
гәарҭаз  Аҧсны еицырдыруа 
асахьаҭыхҩы, Адыгеиа зҽаҧ  саз-
тәыз асахьаҭыхҩы, Д.И. Гәлиа ихьӡ 
зху Аҳәынҭқарратә пре миа алау-
реат 60-шықәса ихыҵра аиуби-
леи.

Асхьаҭыхҩы Баҭал Џьапуа  Аҧс-
ны Аџьынџьтәылатә еибашьра 
(1992-1993) ашықәсқәа рзы, иҧ-
са д гьыл ашәарҭара ианҭагыла 

хеи  гӡарак ҟамҵакәа Аҧсны 
Мра гы ларатәи афронт аҟны 
деи ба шьуан. Уаҟа иааирҧшыз 
агәым шәареи афырхаҵареи рзы 
ианашьоуп  Леон иорден. Мра гы-
ларатәи афронт иазкны иҭижьыз 
ашәҟәы иахьӡуп «Фронт Восходя-
щего Солнца».

Иазгәаҭатәуп иара раҧхьа-
ӡа кә ны Аҧсны аҭоурых аҟны 
иша ҧиҵаз адырга «Аҧсуа  
хацәа  рми лаҭтә костиум  XVIII 
ашәышықәса анҵәамҭеи XIX 
ашәышықәса алагамҭеи». Иара 
убас раҧхьаӡакәны Баҭал Џьапуа 
иескизқәа рыла иҭыжьын Аҧсны 
аҳәынҭқарратә дыргақәа рсериа, 
урҭ ахьи аџьази ирылхуп.

Баҭал Џьапуа илшамҭақәа, иҟа-
за ра иазкны ирыҩхьеит, ирды-
руеит, сагәылаларц сҭахым. Аха  
иазгәаҭатәуп уи иусумҭақәа шы-
ҵәаху Аҧснытәи акартинатә га-
лереиа аҟны, иара убас хаҭа латәи 
аколлекциақәа змоу Урыстәыла, 
Англиа, Германиа, Голландиа, Тур-
циа уҳәа рҟны. 

С. САҚАНИА

а т е л е х ә а ҧ ш р а л а  д ы з -
х ә а  ҧ ш у а з  а ф и л ь м қ ә а 
рнаҩс лабҿаба саниоит ҳәа 
данымхәыцуа, раҧхьа ицәы -
цәгьахоит анышәара. Уас, 
ҭахыс, гәылас иишьоз иҧ -
садгьыл ртәыртәырц рҭаххан 
уи иахылҿиааит ашьа каҭәа-
р а . И м а р и а м  з х ә ы ҷ қ ә а 
з г ә ы ҵ а  ҳ ә ҳ ә а  а х ы м ҩ а с 
иацәыз хьчоз анацәа ргәыхь 
ахгара. Аҧсуа жәлар ес-
на гь рдоуҳамч  ҳаракын . 
Ргәыҭ баа еиҧшын рыламы-
си рыуаҩреи. Раҧхьа «аиа-
шьеи аиашьеи» реиҿагылара 
џьаршьозҭгьы дрымшьыр иара 
дышраҩымсуаз анеилыркаа 
ргәыразқәа неиҭакны абџьар 
шьҭырхит. Ҧсыҭбарада аи-
башьра мҩасуамызт. Усҟан 
зыдгьыл  нықәны  аҧсра 
иаҧы лоз аҧсуа бираҟ нары-
қәыршәны рыдгьыл иамардон.

Аибашьра анцоз аамҭазы 
Очамчыра араион Бедиа (Па-
т а р х ә ы ҵ а )  а қ ы ҭ а ҟ ы н ӡ а 
уна згоз амҩақәа цәгьан. Аҳҭ-
нықалақьи ақырҭцәа инкы-
ланы ирымаз аҭыҧқәеи маҷк 
инарцәыхаран. Ишар ихәлон, 
нас еиҭашон, мацара аибашь-
ра иҟаз аҵеицәа рхы иамеигӡа 
рымч аасҭа алшара змаз ир-
ҿагылон. Ҳашьха ҧагьақәа 
ӡыҕәӡа рыҳаракыраҟынтәи  
и м ҩ а   ҧ ы с у а з  а х ҭ ы с қ ә а 
ирзыҧ  шуан . Еиқәышьшьы 
иҟаз Бедиа аҧсабара ҧшӡа 
ианымҵуа ахәрақәа ақы-
ҭа агәҭа иналҳәаны ицеит. 
Аҭынч ҧсҭазаараҿ иаҳха-
мышҭуазароуп инырҵаз аас-
ҭа ҳашьцәа гәлымҵәахқәа  
ирызнымҵыз шеиҳахаз.

Аибашьра ианалага актәи 
амш инаркны ианеилгагьы 
лыссаамҭа забџьар шьҭа-
зымҵаз Бедиатәи арҧыс 
Изо риа Резо Аппалон-иҧа 
сизааҭгыларц сҭахуп. Аи-
башьра анеилга уанӡа аус 
ахьиуаз амилициа рахь диа-
суеит. Усҟантәи аамҭазы Резо 
деибашьҩы ҕәҕәан ҳәа иӡбахә 
аҳәаагь иахысхьан. Даарагь 
аџьабаа ибеит имҩаҧысуаз 
аоперациақәа дахьрылахәыз. 

Аҧсны аибашьра иалагаанӡа 
ақырҭцәа  рхымҩаҧгашьа 
а а у з ы  м ы ч ҳ а у а  и ҟ а л а х ь а н . 
Р б ы з  ш ә а  а х ьу з ы м д ы ру -
а з  м а ц а р а з  и р м ч н ы  и ц ә а -
ж ә о ,  р х ы м ҩ а ҧ г а ш ь а л а 
аҧ суаа ҳадгьыл ҳара ҳада 
ианбаҟало ҳәа иҧшын. Уи 
згәамҧхоз аҧсуаа ирылыж-
жуан ргәынамӡарақәа. Џьоук 
аҭак ҟарҵаргьы даҽа шьоукы 
ргәаҵаҿ ирҵәахуан.

Резо иоура, иҭбаара, ихыҧша 
мацара иацәшәоз, дызҭахымыз 
рҽеидкыланы даҽа гәыҧк ахь 
рхы дырхеит. Ҩызцәас иишьоз 
иргәаҧхомызт рбызшәа зды-
руаз аҧсуа рҧыс дара рхатәы 
бызшәала дахьырмацәажәоз.  
Зыҧсадгьыл зҭиуази, иныжь-
ны ибналази рахь имаз агә-
рагареи аиҩызареи еидыз-
ҳәалоз арахәыц ҧҵәеит. Дара 
еимаздоз ацҳа аныҟамла 
аиҕа ра ахы аацәырнагеит. 
Убыс арҧыс қәыҧш инхамҩа 
днаныҵны абџьар шьҭихит. 
Зықәлацәа рыгәҭа заҳаҭыр 
ҳа ракыз ауаҩы аамҭа маҷк 
иоур аҧсшьара аҭыҧан иҧ-
шәмеи ҩышықәса зхыҵуаз 
ихәыҷи рхала иахьаани-
жьыз днеины игәаҭаны, дыц-
цакуан иҩызцәа рахь, иара 
и д а  ц х ы р а а р а к  р ҭ а х х а р 
ҳәа  игәы иҵхон . Аибашь-

ра амцашыра далагыланаҵы  
Аҧсны аҧеиҧш дартәомызт, 
дарцәомызт. 

Ишыхәыҷыз заб дыҧсхьаз, 
ианду Бабицо илалааӡеит 

ауаҩреи, аламыси, аҧсадгьыл 
абзиабареи. Иҧсҭазаара аас-
ҭа бзиа иибоз иҧсадгьыл 
азы ихы деигӡомызт. Дзыл-
газ абжьаратә школ ашьҭахь 
дҭалоит амилициатә школ. 
Анаҩс Очамчыратә араионтә 
ҟәша аҟны аус иуан.  Аҵыхә-
тәантәи аамҭаз Саберио ақы-
ҭа ҿ т ә и  а х ы р ҕ ә ҕ ә а р ҭ а қ ә а 
рҳәа аҿ иаанкылан актәи авз-
вод амилициа акапитан Изо-
риа Резо иусура. 

Галтәи аҩнуҵҟатәи аусқәа 
рыҟәша аиҳабы, амилициа 
амаиор Џьонуа С. инапынҵала 
30.06.96. ш. Саберио ақыҭа 
имҩа ҧгаз, Қарҭынтәи иаашь-
ҭыз ацәгәоуцәа ргәыҧ аҿагы-
лараан, иҭахеит амилициа 
акапитан Изориа Р. А.  амили-
циа асержант Лабжаниа Р.Б.

Аибашьҩы Хь.Ханагәуа   
«Сқыҭа гәакьа хәыҷы аҧацәа» 
захьӡу ишәҟәы аҟны иҩуеит: 
«Аибашьра ашьҭахь излауа ала 
аҭынч ҧсҭазаара напаҳаркит… 
Саберио дҭадырхеит Изориа 
Р.А. Уи убриаҟара ахҭыҧ инын, 
иузыҧхьаӡомызт, ишырҳәо 
еиҧш, ахраӡага еиҧш дрыҕ-
ҕаны дкажьын, абас ҧсы-
шьацәгьа ирҭеит…»

«Даныршьгьы ахысра иаҟәы-
ҵуамызт шә-ҧсык иханы руак 
еиқәхазар ҳәа ишәозшәа» – 
иҳәеит Резо иҧсыбаҩ анаар-
гоз ирыцыз еибашьҩык. Амш 
каххаа еилган, амра каҷҷон, 
аҧсҭазаара ҧхьаҟа ицон… 
ҩ-ҭаацәарк  еиҭанеиааиуа 
рфыр хацәа  аҵыхәтәантәи 
рым ҩахь инаскьаргон… 

Иҿиоит, ишәҭуеит аибашь-
ра ашьҭахь еиқәхаз ақыҭақәа. 
Амра лашоит, ажәҩан цқьоуп 
иахьа уажәраанӡагь ҳшьа 
каршны арантәи иқәҵны ицаз 
рыбла ҭраа ишааҧшуагьы. Урҭ 
гәыҕуеит мышкызны ҳхынҳәып 
ҳәа,  ҳажәларгьы ҧеиҧш ла-
шак ҳтәылаз иҟаландаз ҳәа 
игәаҟуеит. Абиҧарала еимыр-
до агәаҕ, инымҵәаӡо ахьаа, 

зхьышьҭрахь изыхнымҳәуа 
аӡиас еиҧшуп. Ахаангьы иҟан 
амал змаз, ибжьаратәыз, акагь 
змамыз. Ҳадгьыл аҧеиҧш 
уаназхәыцуа ииасхьоу зегь 

е и ҭ а ҿ ы ц х о и т ,  и х ь у -
х ь у у а  угәа ҵа ҭыфаауа 
иныҵалоит анышә аӡа 
иамаҳдаз ҳашьцәа 
ақәрахьымӡақәа.

«Сашьа дмеибашьу-
аз, Аҧс н ы  х ә ы д а -
ҧ с а д а  и и ҭ а х у   рзин 
имазароуп» – ҳәа  
исаҳаз, иагьқәыҧшым 
ҧҳәыск лажәақәа  акыр 
шықәса раахыс сгәы 
иҭа хәхәха  иҭоуп. Ла-
шьа хык иқәшәан 
мызк ала иҩныҟа 
дхынҳәит, иахьатәи 
аҧсҭазаара далачоит, 

иабаҟоу изжәыша аӡыхь ахы 
ыҵнамхыз, уаҩ дзыҭнымхаз, 
зыҵә ҩаншьап ыӡыз, зышәқәа 
ы ҵ а р а б а ҟ а ц а  и а к ы з 
арҧа рцәа қәыҧш цәа?! Урҭ 
рзы иҟои, и з қ ә и ҭ у и ,  и а -
л ы р г е и  ҳәа азҵаара уаҩы 
иқәиргылаӡом. Инҭыр ҳ ә ы -
ц а а н ы  ҳ а и б а ш ь ц ә а 
рнысы мҩа ҭҵааӡам, игәы-
гәҭажьу рацәаҩхеит. Иахьауа-
жәраанӡагь зыӡбахә ҳәам 
шырацәоугьы сара сгәы иҵ-
хоит ҳаҧсадгьыл аҧеиҧш. 
Абџьар аныҭҟьанахыс ахы 
узаанкылом. Уи иархәашоит 
нас шьақәыргылашьа змо-
уа аҧсҭазаарақәа. Ашьеи 
ала ҕырӡи анеилаҭәа иага 
ҟауҵаргьы иузеилыхӡом.

Аиааира ашықәс ҳаҧсуа 
жәлар ирыдныҳәало дара 
рахь схы рханы исҳәарц 
сҭа хуп аҕыҕеибагареи аи-
л и б а м к а а р е и  е и ҕ а ц ә о у 
рыбжьара иҟалозаргь ҳаҧ-
с а д г ь ы л  х ә ы ҷ  а ҩ н ы ҵ ҟ а 
иқәы нхо ҳмилаҭ, ҳабацәа 
ишыҟарҵоз еиҧш,  ҳажәҩақәа 
еибаҳҭароуп. Ауаҩы знык 
д и у а з а р  д а н ы ҧ с у а г ь ы 
зны коуп. Ҽҧныҳәа змам зы-
уаажәлар рҿаҧхьа зыла-
мыс цқьоу ауаҩы имилаҭ 
изгәдууп, ирҽхәаҧхьыӡгьы 
зҳәаша  ажәлар роуп. Ҳара 
ҳаҩныҵҟа ҳзеилибамыргозар 
ишәгәалашәыршәала «Аруаҩ 
хьӡырҳәага» имедаль зана-
шьоу Резо Изориа еиҧш иҟаз 
ҳаҧсуа ҷкәынцәа рфырхаҵара 
иацәшәаны, ргәы аусура иана-
ҟәыҵуазгьы ишреихсуази, зыҷ-
кәынцәа рызқәатыҧ иахьа 
уажәраанӡагь иззымдыруа 
анацәа рылабжыши. Амра 
лаша ҳхаҧхозар анышә аӡа 
иафаз ҳфырхацәа  рыбаҩқәа 
згәыҵакны ишьҭоу адгьыл 
ҳалал мырӡкәа ҳабдуцәа 
ишыҟарҵоз еиҧш ҳаидгыланы,  
еиҵагало аҿар – уаҵәтәи 
ҳҧеиҧш рзеиқәҳархап.

                 Нонна Џ Ы Н Џ Ь АЛ Ҧ ҲА

Зыжәлар рҵарадырра 
иазааҧсо

Ааигәа Аҧсны Ахада Аслан Бжьаниа инапы зҵаиҩыз  Аусҧҟа 
инақәыршәаны еицырдыруа Кавказҭҵааҩцәа ируаӡәку, афи

лологиатә ҭҵаарадыррақәа рдоктор, Х.М. Бербеков  ихьӡ зху 
ҞабардаБалкариатәи аҳәынҭқарратә университет аурыс быз
шәеи азеиҧш бызшәадырреи ркафедра апрофессор, Аҧсны 
аҭҵаарадыррақәа Ракадемиеи Адыгатәи жәларбжьаратәи 
аҭҵа аратә Академиеи ракадемик,  Жәларбжьаратәи  Кавказтәи 
алинг вистикатә еилазаара алахәыла Зинаида Михаилиҧҳа 
Габу ниа лыҭҵаарадырратә лшамҭақәеи урҭ аҧсҭазаараҿы 
қәҿи арала рхархәареи рзы илыхҵоуп «Аҧсны аҭҵаарадырра 
зҽаҧсазтәыз аусзуҩ» ҳәа аҳаҭыртә хьӡы.

Аҧсуа гуманитартә дырра-
қәа рырҿиара аамҭахаз ХХ  
ашәышықәса, ишдыру еиҧш, 
ицәырнагеит ҳбызшәеи , 
ҳҭоу  рыхи, ҳдоуҳатә культу-
реи адунеи иазырдыршаз 
аҵа  рауаа нагақәа маҷҩым-
кәа. Урҭ дыруаӡәкуп аҧсуа 
филоло гиа д-Саҭанеи Гәа-
шьоуп ҳәа мҩашьарада иззу-
ҳәа ша Зинаида Габуниа. Уи 
ҭакҧхықәра ҳаракыла кыр 
шықәса ааҧсарада лусура 
иадырганы аҳаҭыртә хьыӡ-
қәа (Ҟабарда-Балкариеи 
Ингу ше ҭиеи аҭҵаарадырра 
зҽаҧ  сазтәыз аусзуҩ) акыр 
лых ҵахахьеит, иара убас  
дрыҧ сахахьеит хыҧхьаӡара 
рацәала аҳәынҭқарратә 
ҳамҭа қәеи аҳаҭыртә шәҟә-
қәеи. 2005 шықәса рзы Аҧсны 
Раҧхьатәи Ахада Владислав 
Арӡынба Иусҧҟала илаҭәа шьан 
«Ахьӡ-Аҧша» аорден ахҧатәи 
аҩаӡара.

Кавказтәи абызшәадырра 
аҭоу рыхи, аҧсуа-адыга бызшәа-
дырра алагалеи, асоциолингви-
стикеи алингвокультурологиеи 
рыз ҟаза Зинаида Габуниа 1970  
шықә са инаркны аус луеит Х.М. 
Бербеков ихьӡ зху Ҟабарда-
Балкариатәи  аҳәынҭқарратә уни-
верситет аҟны. Лыҭҵаарадырра 
инаваргыланы аџьабаа рацәа 
лбахьеит аҿар реиҵааӡараҿы, 
лнапы иҵлыжьхьоу астудентцәа 
рхыҧхьаӡара ҵҩа амаӡам.

Апрофессор, академик Зина-
ида Михаил-иҧҳа лнапхгара-
ла акандидаттә диссертациа 
рыхь чахьеит 24-ҩык, адоктортә 
диссертациа – 8-ҩык, иахьагьы  
аӡәырҩы русумҭақәа напхгара 
рылҭоит. Урҭ ирҷыданы аҧсуа  
ҵарауаа русумҭақәа  шамахамзар 
зегьы рҿы лыцхыраара рацәоуп, 
арецензиақәеи еиуеиҧшым 
азгәа ҭарақәеи рзыҟалҵоит. Уи 
дреи уоуп ҳҵарауаа мҩақәызҵо 
Урыс тәылеи Нхыҵ-Кавкази еи-
цырдыруа аҭҵааҩцәа хатәрақәеи 
аҧсуа ҵарауааи еимаздо.

Ат е о р и а т ә  ҟ а з ш ь а  з м о у  
азҵаатә қәа рыӡбара мацарала 
ихыр кәшам аҵарауаҩ хатәра лу-
сура. Уи еснагь ҽышәала далахәуп 
апрак тикатә ҵакы змоу ауснагӡатә 
дуқәа аҧсҭазаараҿы ралыршара. 
Иаҳҳәозар, Урыстәылеиҧш уи 
анҭыҵгьы еиуеиҧшым аусбарҭа-
қәа жәларбжьаратәи аҩаӡарала 
имҩаҧырго абызшәаҭҵаара иазку 
аҭҵаарадырратә усмҩаҧгатәқәа, 
аконференциақәа уҳәа. 

Ҩышәи ҩажәижәаба инареи-
ҳаны лнапы иҵыҵхьоу аҧсуаҭ-
ҵаареи Кавказҭ ҵаареи рҟны 
ила  гала дуу лыҭҵаарадырратә 
усу м ҭақәа  ируакуп 2002 ш. рзы 
еицыр дыруа аиспан ҵарауаҩ 
Рафа ель Гусман Тирадои ла-
реи еицаҧырҵаз «Минаритар-
ные языки в современном мире. 
Кав казские языки» ҳәа хьӡыс 
измоу. Ари аусумҭа Кавказтәи 
абыз шәақәа ртипологиатә клас-

си фикациа ҟанаҵоит. Иара 
убас иаанарҧшуеит урҭ хат тәи 
хуриттәи абызшәақәа иахьын-
ӡарымадоу ҭоурыхтә шьаҭала.

Аҵыхәтәантәи жәашықәсеи 
бжа ки ирылагӡаны Зинаида 
Миха ил-иҧҳа «инаҧхьоу про-
фессорк» лаҳасабала, Испаниа-
Гранадатәи ауниверситет аҟны 
Кавказтәи абызшәақәа ирызкны 
алекциақәа дрыҧхьон.

Зинаида Габуниа дахьыҟа за-
алак, лнапы злакызаалак зегьы 
ирха доуп, еснагь илыгәҭыхоуп 
лыҧ садгьыли лыуаажәлари, урҭ 
ирдацу аҧсуа бызшәеи рҭагы-
лазаашьа.

Адунеи зыхьӡ адыруа Фазиль 
Ис кандер ихшыҩҵак: «Базисом  
человеческого общества являет-
ся совесть, а экономика – одна 
из важнейших надстроек. Эко-
номика без базиса совести – это 
зверинец с открытыми клетками, 
что мы видим сегодня у нас» ҳәа 
ииҳәахьаз, Зинаида Михаил-
иҧҳа лықәгыларақәа руак аҟны 
иацылҵоит, ҳазну аамҭазы , 
аҳәынҭ  маҵурауаа раҧхьа инар-
гы ланы дарбанызаалак дзыз-
хәыцша аҳәамҭа: «…если не 
бу дет нравственности, а будет 
лишь экономика, пусть даже про-
цветающая, то этот дисбаланс все 
равно приведет  к  разрушению 
общества и государства. Особо 
актуально это для Кавказа, ведь 
наши этносы всегда отличало  
великая  духовность. Сплав нрав-
ственности и экономики, в кото-
ром приоритет будет отдан хабзэ 
– это и есть формула спасения».

Аҳаракырахь амҩа анылара 
зҽа зызкуа  маҷҩым, аха акаҵәара 
аҟнынӡа анеира зегьы ирыл-
шом, ирлахьынҵам. Уи зразҟхо 
ари амҩа уадаҩ аҟны ицәырҵуа 
аҧынгылақәа дрыцәхьамҵкәа, 
Зи наида Михаил-иҧҳа леиҧш 
зыжәлар рҧеиҧш лаша гәыҩ ба-
рада иазааҧсо иоуп.

Ахра АНҚӘАБ

«Хьӡы игарцоуп ахаҵа дзиуа»
Ашәалеи бџьарԥынҵалеи еибашьуаз Аркади Кархалаа игәалашәаразы

Сара аԥсуа-қырҭуатә еибашь-
ра иазку ашәақәа акыр сыр-

зыӡыҩрхьеит, ажәеин раала-
қәа  гьы акыр срыԥхьахьеит, урҭ 
рахьтә Аркади Кархалаа ам -
цаԥшь далагылан ииҩыз 
ашәа  қәа иреиӷьӡақәоу рахь 
исшьо  ит. Иҟалап, уи зыбзоуроу 
иара илаз абаҩхатәра аибашь-
ра аан имҿыхар, инамырҳәар, 
инамырҩыр амузар. Ҳара уи 
аҷкәын уаанӡа ус иҟоу ажәеин-
раала бзиақәа иҩхьазҭгьы иҳаҳа-
рын, иаабарын, акьыԥхь аҿы 
ицәырҵрын, аха мап, ҳара урҭ 
"анҳалс", ҳхы-ҳгәы ианҭыс, мца-
ны ианҳацрала, ҳанырблы аи-
башьра аани уи ашьҭахьи роуп! 
Ус анакәха, ҳара шьҭа ҿыӷәӷәала 
иаҳҳәар ҳалшоит ари аҟазара аи-
башьра иаццәырҵит, аибашьраҿ 
"излаԥшыз" ицәырнагеит ҳәа.

Апоет иажәеинраала "Аибашь-
ра иалиааз" аниз нахыс иара 
ихьӡ Аԥсны зегь иахнарҵәеит, 
аԥсуа ифырхаҵара, игәымшәара, 
игәаӷь, зегьы еизакны џьарак 
ианыԥшит... Абраҟа иаазгоит уи 
ацыԥҵәаха:

Аԥсадгьыл аҿаԥхьа 
                         изшәода ауал, –
Агәаҟроуп измам 
                          ҵыхәаԥҵәарак.
Ахьӡ аӡә даргәаҟуеит, 
                ҽаӡә дашьҭоуп амал,
Анацәа ирцәыӡуеит рыхшара...
Иқәыԥшыз дышқәыԥшу 
                        наӡаӡа дынхеит,
Наунагӡа иҟоу акгьы ыҟам...
Хьӡы игарцоуп усгьы 
                              ахаҵа дзиуа,
Идыруеит уи дшыҟоу аамҭала...
Аркади Кархалаа иажәеин раа-

лақәа реизга "Аԥра шкәакәа", сара 
ибзиан исгәалашәоит, сҩыза бзиа 
Аԥсны жәлар рпоет Витали Амар-
шьан инапаҿы раԥхьаӡа ианна-
нагаз шаҟа дгәырӷьаз:

"Аиаша уасҳәап, иԥсы ҭаны 
ҳре дакциа ашәхымс даахыҵы-
зшәа збеит! Абри аҷкәын, акгьы 
имыхькәа деиқәхазҭгьы, хымԥа-
да, даара иҵегь аҩымҭа бзиақәа 
ҳзаԥиҵон. Уи акәиц бзиа илан, 
агәгәаҳәа амца ахылҵаанӡа, ҳаӷа 
мыжда ихы даҿашәеит..."

Витали Амаршьан ибзоурала, 
иара иаԥхьажәа бзиа ацҵаны, 
снапы иакит апоет гәлымҵәах, 
аибашьраан сзыҿгәыҳәааны за-
шәа қәа сырзыӡыҩруаз Аркади 
Карха лаа ишәҟәы. Уи аатуеит Ви-
тали Амаршьан иԥхаӡа иҟоу, иа-
хьагьы сгәы ихааӡа иҭоу, алабжы-
ши агәырҩеи злыжжуа "Апоет ҿа 
иԥра шкәакәа" захьӡу иаԥхьажәа 
ала:

"Аркади Кархалаа ааигәа иаҳха-
агаз аибашьра ҟалаанӡагьы атәы-
лахьчара иазкыз аԥсуа гвардиа 
далалахьан. 1992 шықәса нанҳәа 
14 рзы Аԥсны иақәлаз ақырҭуа 
мпыҵахалаҩцәа Охәреи ҳәа 
иахьа шьҭоу аҭыԥан бџьармцала 

ирҿа гылаз ҳарԥарцәа ӷьеҩқәа 
дреиуоуп. Аибашьраан уи 
Заур Зарандиа командирс дыз-
маз абаталион аҿы "Капелла" 
захьӡыз авзвод анапхгаҩыс 
ды ҟан. Иара ихаҭагьы аму-
зыкеи ашәаҳәареи мыцхәы 
дшаз ҿлымҳаз гәазҭаз иҩызцәа 
ихыхәмарны хьыӡшьарас "Капел-
ла" ҳәа иарҳәон. Уи ауп аханатә 
ивзводгьы уи хьӡыс изаиуз. 

"Аԥра шкәакәа" зыхьӡны иҭы-
ҵыз Аркади Кархалаа раԥхьа-
ӡатәи ишәҟәоуп. Уи еиднакыло 
ажәеинраалақәа ирныԥшуеит 
алири катә фырхаҵа игәыцқьара, 
иуаҩра, ипатритизм. Апоет ҿа 
иҩымҭақәа макьана ирыгу ыҟа-
заргьы, аԥхьаҩ агәра игоит урҭ 
ацәанырра цқьа ишахылҵыз, 
аԥс ҭазаара  агәеисраҟынтә 
ишаауа. Ус иҟоуп аиҳаракгьы 
а а и г ә а  и а ҳ х а а г а з , м а к ь а -
нагьы зҟыба-ӡыба ҳалымҵыц 
аиба шь ратә хҭысқәа ирызку 
иажәеинраалақәа."

Ҳара ибзианы иаҳгәалашәоит 
Лиолиа Тәанԥҳа "Мамзышьха, 
Мам  зышьха" ҳәа иалаго лажәе-
инраала "Аиааира" анылҩы шаҟа 
ирласны ишьҭырԥааз ажәлар, 
Убас ҵәҟьа "аус руит" Аркади Кар-
халаа аибашьра иазку иашәа-
қәагьы, насгьы, иазгәаҭатәу, урҭ 
автор жәеинрааланы ианиҩлак 
ашьҭахь, аҭабиақәа рҿы, ашәахь 
иара ихаҭа ииаигон, иара ихаҭа 
иагьынаигӡон! Уи еиҳагьы ажәлар 
ргәы шьҭнахуан".

Апоет ҿа данҭаха ашьҭахь, 
ажур налист Нугзар Салаҟаиа да-
ара игәыҿкаагаз игәалашәара 
ани ҵеит агазеҭ "Аԥсны." Абраҟа 
иааҳгоит уи ацыԥҵәаха:

"Изаамҭаӡамкәа ҳаӷацәа зие-
ҵәахә кыддыршәаз Аркади 
Иасон-иԥа Кархалаа диит 1963 
шықәсазы Очамчыра араион 
Гәыԥ ақыҭан. Уаҟатәи абжьаратә 
школ даналга, хьыӡла-ԥшала 
Бал тика ирратә уалԥшьа ихга-
ны, дхынҳәуеит иқыҭа гәакьахь. 
Иаб усгьы заа диԥхахьан, иан 

длывагыланы аҩны дхандеиуан. 
Ҵараиурҭа дук дҭамлазаргьы, 
Ар кади иқыҭаҽы аҽарҭбаауа иа-
лагеит арҿиаратә гәазыҳәара. 
Ихы алаирхәуан Тҟәарчал еиҿ-
кааз аԥсуа литературатә кру-
жок, иҩуан ажәеинраалақәа, 
ажәабжьқәа, ашәақәа. Иԥсеиԥш 
бзиа ибаны, Гәыԥ, Лашькьындар, 
Џьгьарда, Очамчыра уҳәа еиҿ-
кааз авокалтә гәыԥқәа дрылагы-
лан иашәақәа иҳәон, ҟазарыла 
иаирҳәон агитара, апианино 
уҳәа амузыкатә инструментқәа. 
Аиба шьраангьы шәара изымды-
руа аӷа диҿагылан. Игәы мыҭ-
рысит 1992 шықәса жьҭаара 27 
рзы Очамчыратәи ажәылараан 
хьыӡла-ԥшала иашьеиҵыб Гена 
дан ҭахагьы. Уимоу, игәырҩа 
ҵәа хуа, еиҳагьы иҩызцәа ргәы 
рыӷәӷәо, Аԥсадгьыл ахақәиҭтәра 
дазықәԥон. Игәымшәареи ифыр-
хаҵареи ирҷыданы, иҩызцәа 
иахьа гьы ирхашҭӡом, Аркади 
гәрыӷәӷәагас дышрымаз. Иагьа 
уадаҩра, иагьа шәарҭара ӷәӷәа 
иҭагылазаргьы, иабџьар аӷацәа 
ина рықәкуа, афырхаҵара иаз-
ку иажәеинраалақәа рҳәара 
да ла гон, ма иаацәыригон изыр-
лахҿыхуаз алафқәа, аԥсеиҭакха 
анроуаз иаккордеон аашьҭыхны 
ашәақәа рзиҳәон."

Абра иаҳгәалаҳаршәар сҭахуп 
Мрагыларатәи афронт аҿы да-
ара ибзиан еицырдыруаз 1992 
шықәсазы ииҩыз аибашьра иазку 
"Ақьаса" захьӡу иашәақәа рахьтә 
даҽакы ацыԥҵәаха:

Уааи, ҳаидтәалап, сашьа,
Аамҭа ҳамоуп минуҭқәак.
Ажәылара аԥхьа ҳаицахап,
Ицәырга уқьаса, аҭаҭын.
– Аҳы, нас ԥхьаҟа,
Иҵәаа-ҵәаауа 
                 ахызаҵәқәа ҳԥылоит,
Сеиқәымхар, 
                 сҳаҭгәынаҿ инықәҵа
Сызмыхаз аҭаҭын…
Ауаҩы ахьӡи ахьымӡӷи, ахаҵа-

реи агәымшәареи, ауаҩреи 
ала мыси рзы ауп адәы дзықәу, 
ила зааԥшуа. Убарҭ зегьы илан 
Аркади Кархалаа, иԥсадгьыл 
ашәарҭа иҭагыланаҵы, уахык 
ихы нықәҵаны ҭынч дызмыцәеит, 
иабџьари икалами еицын, аҩба-
гьы "еицыҭҟьон".

Абри ҳадгьыл аҿы ламысла 
иҟоу ауаа адәы иқәнаҵы, Арка-
ди Кархалаа иеиԥш иҟаз, абаҩ-
хатәреи ахаҵареи еиԥшны анцәа 
излеиҵаз, егьа аамҭа царгьы, ҳа-
ра рыԥсқәа ҭаны ҳааигәа ишгы-
ламгьы, урҭ ирхылҵуа алашара, 
икаххаа аеҵәеиԥш ҳамҩақәа 
ир ныԥхалалоит, уаҵәы игы-
ло аҿаргьы урҭ рыхьӡ-рыԥша 
аҿа ԥхьа "шәара шәоуп ҳаԥсқәа 
ирыԥшәмахаз , ҳаԥсадгьыл 
еиқәзыр хаз" ҳәа иреихырхәалоит.

Анатоли ЛАГӘЛАА

Ашьхатәыла – Аԥсны

Атеатртә ҧсҭазаара

Еснагь ахәаҧшцәа ззыҧшу
Апресс-конференциа аартуа 

аурыс театр аиҳабы Иракли 
Хын ҭәба иҳәеит аҟазара знапы 
алаку зегьы иааиҧмырҟьаӡакәа 
аусуратә процесс арежим рҽа-
қәыр шәаны  бжь-шықәса шыҵуа 
аус руеижьҭеи. Уи арежим алҵ-
шәа бзиаӡақәа аанарҧшит ахәа-
ҧшцәа рзы, Аҧсны еиҧш, уи 
анҭыҵгьы. Уажәшьҭа есааира 
ате атр аҩаӡара ҳаракымхозар, 
ахаан гьы илаҟәхаӡом ҳәа игәы 
иаанагоит. Избанзар убриаҟара 
акти орцәа рпрофессионализм 
ҳарак  хеит, асценаҿ ианықәгыло 
игәаумҭарц залшом дара рха-
ҭақәа иаадырҧшуа ахаҿса хьақәа 
иры ла ҵәаны, убри аангьы рха-
тәы хақәиҭра рыманы ишы ҟоу, уи 
зегьы аколлектив рпрофесси-
онолизм ауп. Иазгәеиҭеит ес-
ҽны аус шыруа, аспектакль аус 
шадыруло, аха иҟалалоит убас гьы 
спектакльк ҩынтә-хынтә мышкы 
аус анадырулогьы, убасҟангьы 
иара данахәаҧшуа игәы ҧҵәа-
ӡом, еиҳагьы иҿыцны дахәаҧ-
шуеит ихатәы бла ла. Убриаҟара 
русура иашьцылеит, иуҳәоазар 
атех  никатә  мыругақәа  зна-
пы иану, шықәсқәак раҧхьа 
жәа-са аҭк инарзынаҧшуа иусу-
ра дадхалозҭгьы, иахьа ҩ-сааҭк 
роуп аус ахьа зиуа. Уигьы аизҳара 
иатәуп, аҿиара иатәуп. Иара 
игәаанагарала, атеатр – ари аҧ-
садгьыл ахаҿ ра аазырҧшуа 
ауп. Атеатр апрофессионализм 
шаҳаракхаз умбарц зал шом, 
еиуеиҧшым аҳәынҭ қаррақәа 
рахь ироуа ааҧхьарақәа рыла, 
агас т рольқәа рымҩаҧгарала.

Иара иҳәеит ари асезон шхыр-
кәшахо ноиабр мзазы, 209 
спектакль ишыхәмархьоу, иара 
убри амш аҽны ихәмаруаз 
аспекталь алоуҵозар 210 спек-
такль уҳәар алшоит. Уи амш 
аҽны ирыхәмаруаз аспектакль 
«Иажәу Хабыгә»  захьӡу 27-
нтә ихәмархьеит, есымшааира 
аби леҭқәа рызхаӡом ахәаҧшра 
зҭаху аахәаҩцәа, убасҟак аин-
терес аҵоуп. Убасҵәҟьа иҟоуп 
ирыхәмаруаз аспектакль «Мама». 
Шықәсык иҭагӡаны 18-нтә 
ихәмархьеит ари аспектакль, 
убасҵәҟьа абилеҭқәа рызхаӡом. 
Ас п е к т а к л ь « П р и м а д о н н а » 
ихәмар хьеит 52-нтә, аспектакль 
«Ацын ҵәарах» ҩышықәса роуп 
иқәдыр гылеижьҭеи иҵуа, аха 
ихә мархьеит 44-нтә. «Ҳара зегьы 
ҳҧацәоуп» – 41-нтә, «Электро» – 
37-нтә, «Метод» – 35-нтә, аспек-
такль шықәсык ауп иахыҵуа. 

Иаз гәеиҭеит август анҵәамҭазы 
ҧшьынтә ишыхәмаруа аспек-
та к л ь  « М е т о д » . А б и л е ҭ қ ә а 
раахәа ра аамҭа ақәшәара еснагь 
ицә гьоуп, избанзар иаразнак ин-
ҵәоит. 

И. Хынҭәба  иҳәеит ари ашықәс 
азы  ишыҟаз  Москва , уаҟа 
иааиҧмырҟьаӡакәа ишыхәмарыз 
5-спектакльк. Агастрольқәа ац-
хыраара ду рырҭеит аҧсуеи ау-
рыси диаспорақәа, зегь раҧхьа 
днаргыланы Беслан Агрба. Ирак-
ли Хынҭәба иазгәеиҭеит Аҧсны 
акультура, аҟазара адгылара-
зы даара ацхыраара шриҭаз, уи 
иҭабуп ҳәан ахиҳәааит.

Анаҩс ицоит Санкт-
Петербургҟа, уаҟа ихәмаруеит 
х-спектакльк – имҩаҧысуаз афе-
стиваль «Балтииски дом» атеатр 
аҟны. Уаҟа ахаангьы спектакльк 
ада аӡәгьы дмыхәмарцызт, аха 
дара хәмарит: «Красавец муж-
чина», «Софичка», «Радость во-
преки всему». Арҭ агастрольқәа 
мҩаҧысуан апрель мзазы. Маи 
мзазы ицеит Архангельскҟа. Ло-
моносов ихьӡ зху атеатр аҿы 
ихәмарит аспектакль «Солярис». 
Ииун мзазы ирҭааит х-қалақьк: 
Горный Алтай, Новокузнецк, На-
бережные Челны. Арҭ ақалақьқәа 
рҟны ирыхәмарит аспектакльқәа: 
«Кровавая свадьба», «Красавец 
мужчина».

Атеатр анапхгаҩы дазааҭгылеит 
раҧхьаҟатәи аусмҩаҧгатәқәа. 
Окти абр аказы ицараны иҟоуп 
Москваҟа, уаҟа ихәмаруеит 
«Спек такль в лучах».

Сентиабр 22 рзы ицоит Иркут-
скҟа, ихәмаруеит аспектакль «Со-
лярис». Иазгәеиҭеит абилеҭқәа 
шаархәахьоу, уажәнатә аҭиир-
ҭаҿы ишыҟам.

Ноиабр 15-16 рзы ицоит Санкт-
Петербургҟа, ахәаҧшцәа иддыр-
боит аспекталь «Радость во 
преки всему». Иазгәеиҭеит арҭ 
агострольқәа зегьы аҳәынҭарратә 
биуџьет ала ишымцо, уигьы да-
ара гәахәара дууп иҳәеит иара. 
Ааҧхьара ахьроуз зегьынџьара 
афинанстә харџьқәа, ааҧхьара 
рызҭо иршәоит.

Еиқәыҧхьаӡоу рнаҩс, да-
ара ирацәоуп ааҧхьарақәа 
ахь рымоу, аха иахьымӡар ҳәа 
ишәоит. Иахьцозаалак азал 
ду қәа рҟны, ахәаҧшцәа гәа-
хәарыла, иааиҧмырҟьаӡакәа  
напе инҟьарыла ирыдыркылоит.

С. САҚАНИА

Аҳаракыра зырҭрысыз ахысыбжь
А и а а и р а –  3 0

Ахәышҭаара… Игәазырҳагоуп 
амца хааӡа изхылҵуа, аҭаацәа 

зҿы кәшан итәоу ахәышҭаара. Уи 
аҧсуаа рҿы жәытә-натә аахыс 
аҭыҧ ҕәҕәа ааннакылоит. Убри 
азоуп атәым дадкьыслар зыры-
муа. Аҕацәгьа иҽыҭҳәа ҳмилаҭ 
рхәышҭаарамца ҿирцәаарц дан-
қәылоз, баагәараҵас иакәшан 
ирыхьчон агәымшәақәа. Аҧсуа 
мца ҿырцәааны, ақырҭуа мца ахы 
еихәлазҵарц зҭахыз ақәылаҩ 
данжәыла, рҽеибыҭа абџьар 
иаҵа гылт ҳҵеицәа. Урҭ ранацәа 
ры лаҕырӡ ашьац абылуан, рма-
танеибжьы ажәҩан инамардон, 
рыҷкәынцәа аҭоурых аиқәырхара 
уалны ирыдын. Рышьҭахьҟа ин-
рыжьуан «бзиала» ҳәа раҳәо 
имҩақәызҵоз рҭаацәа, шьыжьла 
бырлашҵас аӡаӡа зҿықәыҳәҳә 
иҟаз рашҭақәа. Рыҩнашә ныдҵа, 
қәаршыҩны ирыжәлаз рҿагылара 
ицон, рымцақәа мкьаҭарц азы…

Аибашьра актәи амшқәа ина-
дыркны, аҕа дыцҟьа-шәҟьа 
Аҧс ны аҳәаақәа дрылырцарц 
игы лаз аҵеицәа дыруаӡәкын Ра-
ули Лавренти-иҧа Аргәын. Ди-
ит Раули Аргәын, мшаҧымза 27, 
1957 шықәсазы Тҟәарчал. Иҭа-
ацәараҿы ирызҳауан ҩыџьа 
иашь цәеи иаҳәшьеи. Далгеит 
Тҟәарчалтәи 4-тәи абжьаратә 
школ. Аҵара иҵон Новочер-
касск ақалақь аҿы, автомобилтә 
нхамҩа ахырхарҭала. Иҵара 
аны хиркәша ашьҭахь дхынҳәит 
Аҧсныҟа. Аусура далагоит иқа-
лақь гәакьа иаҵанакуаз ПТУ 
(апрофессионалтә – техникатә 
училишьче) аҿы рҵаҩыс. Зу-
суреи зыҩнусқәеи еилазыгӡоз, 
иқәлацәа-иҩызцәа рҿы акырӡа 
пату зқәыз Раули, иҧсҭазаара 
лыцеиҩишеит иарҕьажәҩаны 
идгы лаз, иҧшәмаҧҳәыс Мари-
на Ченгелиа. Рыҧсы иахылҵит 
ҩыџьа ахшара, Мадинеи Алиа-
си. Зыҩнаҭа гәырҕьа-ччарыла 
иҭәыз, аҳәатәеиқәшәареи апа-
туеи қәҵареи аҳра ахьыруаз 
аҭа ацәараҿы изазхәыцуамызт, 
рҭынч ҧсҭазаара аҕа инапхыцқәа 
алаиҵап ҳәа. Ирыздыруамызт Ра-
ули ихәыҷқәа, раб ибла гәыразқәа 
рхыҧшылара уаҳа ишрылым-
шоз. Ҳтәыла аблақәа хырҩеит 
Қырҭтәылантәи зҿаазхаз аҧсҭҳәа 
еиқәаҵәақәа. Ҳажәлар зегьы 
ргәы иқәҩит ажәа – аибашьра. 
Аибашьра ишалагаз заҳаз Рау-
ли иҩызцәеи иареи еигәныҩит. 
Иара иашҭаҿ рҽааидыркылан, 
досу ирымаз абҕьар аашьҭыхны, 
ахымҩасқәа ахьеиҿасуаз аиба-
шьра иналагылт. Ихәыҷқәа из-
хара рбаха имаӡакәа, рыҧхарра 
игәаҵаҿ иҵәахны, рыбла-
ла ахақәиҭра рбарц, афронт 
дазце ит Раули, гәаларшәагас 
иччаҧ шьи ифотосахьақәеи рыз-
ныжьны. Издыруада, шаҟантә 
иара ихәыҷқәа «Ҳаб данбаауеи» 
- ҳәа ран азҵаара лырҭахьаз?!  
Раб иаара дазыҧшын ларгьы, 
уи иҟамзаара рынмырҧшкәа 

ра аӡара лҽазылкуан. Аха, ир-
нымҧшыр ауазма раб иажәа 
ҧхақәа руада ишыҩнымыҩуаз? 
Аныда изызҳаз Раули, ихәыҷқәа 
ан лыҧхаррагьы аб иҳалалрагьы 
риҭон. Аибашьра ианалагаз Ма-
дина илхыҵуан 12 шықәса, Али-
ас 7 шықәса. Издыруада, усҟан 
шаҟантә раб ҧхыӡла дырбахьаз, 
шаҟантә дыргәыдрыҳәҳәаларц 
рҭа хыз, шаҟантә ашара рыҧхыӡ 
ҿахнаҵәахьаз?! 

Раҧхьаӡа Тҟәарчал ахьчара-
зы апозициақәа рҟны снаиперс 
дыҟан Раули. Иара иикыз, аопти-
катә кылҧшырҭа змаз аснаипер 
иабхәында Омар Ченгелиеи иареи 
ашәарыцара азы еицаархәахьан, 
усҟан иазхәыцуамызт ари аб-
џьар гыгшәыгҵас зхы мҩа-
ҧыз гоз ақырҭцәа рықәгара 
ишаз  кхоз. Ҧыҭрак ашьҭахь, 
Тҟәарчалтәи аполк аҩнуҵҟа 
еиҿ каахаз аминаршәратә – 
артил лериатә баталион далалеит. 
Ара иааирҧшыз агәымшәареи 
аиҿкаара бзиеи рзы, аилазаара 
командаҟаҵаҩыс дҟарҵеит. Иара 
ишьақәиргылон астратегиатә 
ҵакы змаз ажәыларатәи ахыхь-
чаратәи планқәа. Тҟәарчалтәи 
азауад «Заря» аҿы иҭрыжьуаз 
аибашьыгатә снариадқәа рысхе-
мақәа равторцәа дыруаӡәкын. 

 Иаҳа-иаҳа иццышәыртәуаз 
ақыҭа хәышҭаарақәа ргәыҕра 
еиқәдырхон ҳаибашьцәа, ҳхәыш-
ҭаара ду Аҧсны гашьа шрымамыз 
рыздыруамызт афашистцәа, иара 
доуҳамчык иахьчон, уи – ҳҵеицәа 
ракәын. Ажьырныҳәамзазы 
ақырҭцәа мрагыларахьтә ажәыла-
ра мҩаҧыргеит. Усҟан Раули 
аҕа диҿагылан Баслахә ақыҭан. 
Аҕа итехника аҭархаразы 
иааирҧшыз агәымшәара иабзо-
ураны, аибашьҩы, алеитенанат 
еиҳабы Раули Аргәын абатареиа 
акомандир иҟынтә артеллериатә 
полк аиҳабы иҟынӡа дҩаӡеит. 
Раули ивагыланы еибашьуан: 
Алеқсандр Ченгелиа, Лавренти 
Амқәаб, Денуар Асланӡиа, Резо 
Аҧшьлаа уҳәа. 

Хәажәкырамза 8 рзы Раули  
иҩызцәеи иареи ирыбзоура-
хеит Чхәарҭал имҩаҧысуаз 
аопе рациаҿы аҕа абџьар хьанҭа 
ицәыӡра, ирацәаҩын иршьыз, ир-
хәыз уҳәа. 

Лаҵарамза 17,  1993 шықәса.  Аҕа 
дықәмацәысуан Ҧақәашь ақыҭа. 
Дҭартәатәын аҕа иҭыҧ, уи азы 

ҽышәала аҿагылара аарҧшра 
иаҿын Раули иҩызцәеи иареи. 
Аибашьҩы издырам иарбан мшу 
иара изы ҵыхәтәантәихоу. Уи 
амш аҽны аҧсцәаҳа агәырҕьара 
иман, ҳаибашьцәа аҕьараҳәа 
иры вагылаз Раули Аргәын игәы 
ҵиблааит аҕа.

И а л ы м ш о з , ҳ а и б а ш ь ц ә а 
уахи-ҽни изызхәыцуаз аиааи-
ра амш Раули ибар? Ихәыҷқәа 
наидыртәаланы аиааира амш 
ша аргаз атәы рзеиҭеиҳәартә 
изы ҟамлеит, уи еиҭаҳәатәыс 
иро уит ивагыланы ицеибашьу-
аз иҩызцәа. Издыруада иара 
ила цәа наӡаӡа еиқәиҧсаанӡа 
«Ухақәиҭтәра амш сзахьымӡеит, 
аха уҽырҕәҕәа, аҧсуа кәицқәа 
рыҧсы ҭоуп» – иҳәазар гәаныла? 
Аӡәгьы ибжьы имаҳаит…

Иҧҳа Мадина илгәалалыршәоит, 
лаб дызлаз аҧшьбатәи аро-
та командаҟаҵаҩыс иҟаз Бес-
лан Аҳашба, Раули изы иҵыхә-
тәантәихаз амш атәы шеиҭеиҳәоз. 
СПГ, ДШК ҧыххааса иргарц адҵа 
рзықәгылан. Зегьы ишақәнагаз 
аҭабиақәа рахь апозициақәа кны 
ирыман. Аҕацәа рыснариадқәа 
иахьаарҭахыз аҭыҧ иҭадыртәон. 
Уаҟа ҳара ҳаибашьцәа ршьаҿақәа 
шәаны-изаны иҟарҵар акәын. 
Рау лигьы ҽышәала аҕа ибџьар 
ақәгара даҿын. Аҕа снари-
адк дәықәиҵеит ҳаибашьцәа 
рыш ҟа, уи акомандаҟаҵаҩ Бес-
лан Аҳашбеи аибашьҩы Роберт 
Ҧачлиеи ахәрақәа рнаҭеит, аха 
еиҳа алша рыман. Фбаҟа ме-
тра дара рнаҩс иҭыҧ нкыла-
ны дтәан Раули. Аҕацәа ахьтәо 
акәаҧ иақәыршәаҵәҟьаны дхы-
сырц иҽҩышьҭихын днаҧшит, 
аз ныказы рылаҧш дыҵашәеит, 
иара инаимариашаны снариадк 
дәықәырҵеит, уи аҧҽыха ахәра 
ҕәҕәа инаҭеит, ихәра изхым-
геит, иԥсҭазаара аҵыхәтәантәи 
аминуҭқәа нхеит Ҧақәашь 
аҳаракыраҿ. Уи аҳаракыра 
зырҭрысыз ахысыбжь жәҩан 
аҿынтәи еҵәак кыднаршәеит. 
Аха афырхацәа рыеҵәақәа 
жәҩан аҿы аҭыҧ ҷыда рымо-
уп, урҭ рыхьыӡқәагьы есааира 
еиҵагыло абиҧарақәа еимырда-
лоит. 

Зфырхаҵаразы Леон иорден 
занашьаз Раули Аргәын иҵы-
хәтәамҩахь данынаскьаргоз, 
аныда дзааӡаз иаб «Уара ула 
аибашьра еилгааит, уара уҵы-
хәтәантәихааит» – иҳәеит. Шаҟа 
ҭаацәара уи иеиҧш агәырҩа иа-
лагылазеи, шаҟаҩы рызбжа рым-
нахызеи?! 

Иахьа, аҭынч ҧсҭазаара ҳза-
азгаз рыбзоурала ажәҩан цқьа 
ҳаҵанхоит.  Раули Аргәын имоҭа 
хәыҷы, ианду инапы кны ашкол 
ахь дылгоит, уа дҧааимбарны 
ихәыҷқәеи имоҭацәеи рымҩа 
дахылаҧшуеит.   

Мадина АМҶҦҲА,
ААУ афилологиатә факультет 

ажурналистика аҟәша 
актәи акурс астудент

Ашәҟәы ҿыц
«Аныуаа рхәы»

Аҧсны Аџьынџьтәылатә еиба-
шьраан (1992-1993) ҳажәлар 
ир газ Аиааира 30 ш. ахыҵра 
азгәаҭара иазкны еиҿкаау Аҳәы-
н ҭ қарратә комиссиа абзоурала 
иҭыжьуп  Д.И. Гәлиеи Т.Шь. Аџь-
беи рыхьӡ зху Аҳәынҭқарратә 
премиақәа занашьоу Анатоли Ла-
гәлаа ишәҟәы «Аныуаа рхәы».

Аизга еиднакылоит аибашьра 
иамадоу ахҭысқәа сахьаркырала 
иаазырҧшуа ашәҟәыҩҩы иажәа-
бжьқәеи иповестқәеи, иара убас 
аочеркқәеи аиҿцәажәарақәеи.

Аҧхьаҩцәа ибзианы ирдыру-
еит А. Лагәлаа иажәабжьқәа: 
«Аныуаа рхәы», «Сыҧсадгьылгьы 
заҵәуп», «Аҳаҭгәынқәа рырҳәы-
ҩцәа», «Ахҵәацәа», «Ҩ-ҳаҵлак 
рыгәҭыхақәа» , «Издыруада 
дыҵә ҩа ншьапхар», «Издыруа-
да дыҵәҩаншьапхар» уҳәа 
егьырҭ гьы.

Аповестқәа: «Ҿаҵак анышә», 
«Аҵыхәтәантәи ахәы», «Зҿы аару 
ахәра» инарҭбааны ирныҧшуеит 
аибашьра иацыз арыцҳарақәа, 
аха убри инаваргыланы ицәыр-
гоуп Аҧсадгьыл ахьчаҩцәа рфы-
р хаҵара.

Аҭыжьымҭа иагәылалеит иара 
убас аурысшәахь еиҭагоу автор 
иажәабжьқәа рыхәҭак: «Ануаа 
рхуы», «Родина-одна», «Грабите-
ли могил», «Переселенцы», «Она 
погибла чистой», насгьы иповест 
«Открытая рана».

Аочеркқәа: «Зыҧшӡара иеиқә-
нар хаз…» (Кама Лашәриа илыз-
куп), «Ҵабалҟа ҳхынҳәуеит!..» 
(Аҧсадгьыл ахьчаҩ, ҳџьынџьуаҩ 
Зульфи Аҵәызба ихҳәаауп).

Аиҿцәажәарақәа рахь иаҵа на-
куеит: «Ахы иаҿамшәаз, ҧхьаҟа 
ицон…», «Аҧсны зыхьчоз срыла-
гылан…».

В. АЖӘАНБА


